
Камбағалликнинг асоси ишсизлик. 
Шу билан бирга, унга қарши курашиш-
нинг чора ва усуллари ҳам турлича бўли-
ши мумкин. Халқ фаровонлигига қара-
тилган Ўзбекистон сиёсатида ижтимоий 
масалалар қаторида одамлар бандлигига 
катта  эътибор берилаётгани ўз самараси-
ни кўрсатмоқда. Бунинг учун халқ билан 
юзма-юз бўлиб, одамлар дарду ташвиш-
лари эшитилади. Муаммолар ўрганилиб, 

 уларнинг ечимлари қидирилиб,  зарур чо-
раларга киришиляпти. 

Ҳаёт бир текис кечмайди. Турмушнинг 
турли синовлари бор. Баъзида инсонга далда, 
тасалли берилса, ўзини тутиб олади. Озгина 
кўмак берилса-ку, янада таҳсинга лойиқ: у 
яхши лойиҳага қўл уриб, бошқаларга ўрнак 
бўладиган ташаббускор шахсга айланиши 
мумкин. 

Мамлакатимиздаги очиқлик, кучли ин-
вестиция сиёсати натижасида иқтисодиёт 
барқарор ўсиб келяпти. Хусусан, 2024 йил-
да ялпи ички маҳсулот 6,5 фоизга ошиб, 
115 миллиард долларга етди. Хорижий ин-
вестиция 1,6 баробар ўсиб, қарийб 35 мил-
лиард долларни ташкил қилди. Қиймати 10 
миллиард долларлик 242 та йирик ва ўрта 
лойиҳалар ишга тушди. Экспорт илк бор 27 
миллиард долларга етди.

Ўтган йили тоғ-кон, нефть-газ, кимё, 
қишлоқ хўжалиги соҳаларида инвестиция 
2 карра ошган. 50 та туманга 100 миллион 
доллардан кўп сармоя кириб келган.

Танқидий руҳда ўтган йиғилишда соҳада-
ги қолоқликлар атрофлича таҳлил қилинди.

Тўқимачилик саноати, “Ўзтрансгаз”, 
“Ўзметкомбинат”, “Ўзсувтаъминот” тизи-
мида инвестиция кўрсаткичлари пасайган. 
Экология, Қишлоқ хўжалиги, Рақамли тех-
нологиялар, Транспорт, Қурилиш, Соғлиқ-
ни сақлаш, Спорт, Маданият, Олий таълим, 
Мактабгача ва мактаб таълими вазирликла-
ри олиб келган инвестиция ва грантлар им-
кониятга яраша эмас.

Айрим туман ҳокимлари инвестиция ва 
экспорт масаласини ўз ҳолига ташлаб қўй-
гани кўрсатиб ўтилди. Жумладан, Беруний, 
Қораўзак, Қўнғирот, Пешку, Янгиобод, Қа-
маши, Хонқа, Шовот, Ромитан, Деҳқонобод, 
Миришкор, Чироқчи, Нарпай, Нуробод ва 
Гулистон туманлари ҳамда Оҳангарон шаҳ-
ри ҳокимларига ҳайфсан эълон қилинди. 
Фаолиятида жиддий камчиликларга йўл 
қўйгани учун Сирдарё вилояти ҳокими Ак-
малжон Маҳмудалиев лавозимидан озод 
этилди.

Йиғилишда инвестиция ва экспорт бўйи-
ча бу йилги асосий вазифалар белгиланди.

Аввало, бу масала ҳудудлар кесимида кў-
риб чиқилди. 27 та туманда инвестиция ҳаж-
ми 200 миллион доллардан ошиши ҳисоб-
китоб қилинган. Лекин 10 та туманда режа 
40 миллион долларга ҳам етмайди. Мутасад-
диларга ушбу туманларда янги лойиҳаларни 
шакллантириб, инвестицияни кўпайтириш 
бўйича топшириқ берилди.

Маблағларнинг самарадорлигига алоҳи-
да тўхталиб ўтилди. Масалан, сўнгги етти 
йилда киритилган 120 миллиард доллар ин-
вестиция ҳисобига 6 мингдан ортиқ корхона 
ишга тушган. Таҳлил қилинса, ҳар 1 минг 
доллар инвестиция йилига ўртача 530 дол-
лар қўшилган қиймат яратяпти. Бу кўрсат-
кич тоғ-кон саноатида 700 долларга етган.

Лекин нефть-газ, металлургия ва қури-
лиш материаллари соҳаларида инвестиция 
самарадорлиги нисбатан паст. Ҳудудлардан 
эса Сирдарё, Бухоро ва Қорақалпоғистонда 
шундай ҳолат.

Янги очилган 92 та корхонада ускуна-
лар ишлатилмай тургани учун кредитлар 
қайтиши кечикяпти. 105 та тадбиркор олиб 
келган ускуналар божхона омборларида ту-
рибди.

Президент инвестициянинг самарадорли-
гини ошириш ҳудуд ва тармоқ раҳбарлари-
нинг асосий вазифаси бўлиши кераклигини 
таъкидлади.

— Бу иқтисодиётимиз ўсишига катта 
туртки беради. Кафолатли харид ҳисобига 
жуда кўп янги иш ўринлари яратилади, валю-
та тежалади ва ёндош соҳалар ривожланади. 
Буни ҳокимлар яхши тушуниб, ҳар бир лойи-
ҳанинг “ичига кириб”, ишни унумли ташкил 
қилиш керак, — деди Шавкат Мирзиёев.

Тадбиркорлар иштирокида ярмаркалар 
ўтказиб, янги маҳсулотларни ўзлаштириш, 
йирик инвестиция лойиҳаларида маҳаллий 
маҳсулотлар улушини кўпайтириш бўйича 
кўрсатмалар берилди.

Мамлакатимизда тадбиркорлар синфи 
кенгайиб, халқаро доирага чиқмоқда. Ил-
ғор корхоналаримиз чет элдан тўғридан-
тўғри маблағ олиб келишни бошлади. Буни 
қўллаб-қувватлаш мақсадида Президент 
фармони билан Савдо-саноат палатасида 
Тадбиркорларга ташқи молия бозорларига 
чиқишга кўмаклашиш маркази ташкил қи-
линди. Энди бундан фойдаланиб, кўпроқ 
тадбиркорлар хориждан маблағ жалб қи-
лишга ўргатилиши айтилди.

Бу йил халқаро молия институтлари ҳи-
собидан 5 миллиард 200 миллион долларлик 

ишлар режалаштирилган. Уларни ўз вақтида 
амалга ошириш учун Бош вазир бошчилиги-
да фавқулодда штаб ташкил қилиниши бел-
гиланди.

Европа тикланиш ва тараққиёт банки би-
лан 1 миллиард 100 миллион доллар, Ислом 
тараққиёт банки билан 1 миллиард доллар-
лик лойиҳалар кўзда тутилган. Мутасадди-
ларга ушбу банклар билан давлат кафолати-
сиз лойиҳаларни кўпайтириш, маблағ жалб 
қилишда тадбиркорларга кўмаклашиш топ-
ширилди.

Инвестиция самарадорлигининг кўрсат-
кичларидан бири — экспорт. Масалан, эр-
кин иқтисодий зоналардаги корхоналар ки-
ритган сармоясига қараб, имтиёз оляпти. Бу 
таннархни пасайтириш, экспортга чиқишга 
хизмат қилиши керак.

Ўтган йили 22 та эркин иқтисодий зона-
даги 589 та корхона 42 триллион сўмлик маҳ-
сулот ишлаб чиқарган. Лекин товарларнинг 
атиги 18 фоизи ташқи бозорларга сотилган, 
372 та корхона умуман экспорт қилмаган.

Шу боис, энди фақат экспортга ишлайди-
ган эркин иқтисодий зоналар ташкил этили-
ши таъкидланди. Уларда хорижий брендлар 
билан юқори қийматли, ташқи бозорларда 
талабгир маҳсулотлар ишлаб чиқарилади. 
Шулардан биринчиси Наманган вилоятида, 
30 гектар майдонда тўқимачилик йўналиши-
да ташкил этилади.

Яна бир янги ёндашув — ўтган йили  
12 та технопарк хорижий корхоналар бошқа-
рувига берилди. Ҳозирча уларга 2,5 миллиард 
долларлик 27 та лойиҳа жойлаштирилган. Бу 
тажрибани кенгайтириб, хорижий компания-
лар иштирокида яна бир нечта технопарклар 
ташкил қилиш таклифи билдирилди.

Бу йил экспортни 30 миллиард доллар-
дан ошириш мўлжалланмоқда. Масалан, 
юртимизда хомашёси бўлган тўқимачилик, 
элек тротехника каби тармоқларда экспортни  
2-3 карра кўпайтириш имконияти бор.

Шу боис, бу иккита драйвер тармоқни 
ривожлантириш, экспортга ишлаётган кор-
хоналарни ҳар томонлама қўллаб-қувватлаш 
чоралари кўрилади.

Хусусан, экспортчиларни айланма маб-
лағ билан таъминлаш учун алоҳида фак-
торинг ташкилоти очилиб, унга 100 мил-
лион доллар ажратилади. Корхоналарни 
халқаро сертификат талабларига мослаш-
тириш харажатларининг 20 минг доллар-
гача қисми қоплаб берилади. Ривожланиш 
ва тадқиқот марказлари (R&D) учун олиб 
келинадиган лаборатория жиҳозлари бож-
хона божларидан озод қилинади. Халқаро 
 маркет плейслар орқали маҳаллий маҳсу-
лотларини тарғиб қилиш учун 2 миллион 
доллар йўналтирилади.

Мутасаддиларга ташқи бозорлардаги им-
кониятни таҳлил қилиб, уч йиллик экспорт 
стратегиясини ишлаб чиқиш вазифаси қў-
йилди.

Пахта етиштириш ва қайта ишлашда 
ҳам қўшимча бозор механизмлари жорий 
қилинади. Шу йилдан бошлаб кластерлар 
пахтага талаби ва нарх таклифини биржа-
га қўяди, фермерлар эса ўзига маъқулини 
танлаб, фьючерс шартномасини тузади. Им-
тиёзли кредит олмай, ўзи пахта етиштирган 
фермерларга биржада сотган пахтасининг 
10 фоизи миқдорида субсидия берилади. 
Имтиёзли кредитни 31 декабргача тўлиқ 
қайтарган фермерларга кредитнинг 4 фоизи 
қайтариб берилади.

Шунингдек, қишлоқ хўжалиги маҳсулоти 
етиштирувчи томорқа эгалари маҳалла бан-
кирларига мижоз бўлади.

Йиғилиш якунида давлатимиз раҳбари 
жаҳонда инвестиция ва бозорлар учун ра-
қобат кескинлигини яна бир бор таъкидлаб, 
мутасаддиларга ишчанлик ва натижадор-
ликни ошириш талабини қўйди. Бу борада 
назорат ва сўров қаттиқ бўлиши кўрсатиб 
ўтилди.

Бош вазирга бу йилги 42 миллиард дол-
лар хорижий инвестиция бўйича ойма-ой 
режа тасдиқлаб, ижросини таъминлаш топ-
ширилди.

Йиғилишда вазирлар, тармоқ раҳбарлари 
ва ҳокимларнинг ахбороти эшитилди.

ЎзА

Президент Шавкат Мирзиёев раислигида 16 январь куни инвестицияларни кенг жалб этиш ва 
экспорт ҳажмини ошириш борасидаги ишлар натижадорлиги ҳамда келгусидаги асосий вазифалар 

муҳокамаси бўйича видеоселектор йиғилиши бўлиб ўтди.

Давлатимиз раҳбари тез суръатда ўсиб 
бораётган иқтисодиётимизнинг энергетикага 
талабини тўлиқ таъминлаш учун Ўзбекистон 
“яшил” қувватларни жадал ривожлантираёт-
ганини таъкидлади. Ўтган 5 йилда энергети-
ка соҳасига қарийб 20 миллиард доллар хо-
рижий инвестициялар жалб қилингани ва 9,6 
гигаваттли замонавий энергия қуввати ишга 
туширилганига эътибор қаратди.

“Яшил” энергетика соҳасида БАА — 
ишончли ва стратегик ҳамкоримиз. Сўнгги 
йилларда Амирликлар иштирокидаги ин-
вестициялар портфели 26 миллиард доллар-
дан ошди. Улар орасида қайта тикланувчи 
энергетика лойиҳалари асосий локомотив 
экани қайд этилди.

Қайд этиш керакки, бугунги кунда 
энергетика манбаларини диверсификация 
қилиш, уларнинг балансида углеводород 
улушини кескин камайтириш — иқлим ўз-

гариши оқибатларини юмшатиш, барқарор 
ривожланиш ва глобал хавфсизликни таъ-
минлашнинг асосий шарти ҳисобланади. 

Шу билан бирга, ушбу ёнғин бундан 
анча йиллар олдинги, талабалик пайтла-
римдаги хотираларни эслатади. Ўшанда 
хориж давлатларида иқлим ўзгаришининг 
салбий оқибатлари, уларнинг олдини олиш 
бўйича кўрилаётган чоралар оммавий ах-
борот воситаларимизда ёритиб бориларди. 
Ёдимда,  “Қуруқ ваҳима, шу ҳам гап бўл-
дими, ахир бизда ҳаммаси жойида-ку”, дер 
эдим ўзимга.

УНИ ҲАР КУН, ҲАР СОНИЯ 
ҲИС ҚИЛАЙЛИК!

Давлат дастури лойиµаси муµокамада

БУГУН  ВА  КЕЛАЖАК  НАФАСИ

ИНВЕСТИЦИЯЛАРНИ КЕНГ ЖАЛБ ЭТИШ ВА 
ЭКСПОРТНИ ОШИРИШ МАМЛАКАТ И¯ТИСОДИЁТИ 

БАР¯АРОРЛИГИ ВА НАТИЖАДОРЛИГИНИ ТАЪМИНЛАЙДИ

Муносабат

ЎЗБЕКИСТОН – БАА:
“ЯШИЛ”  ЭНЕРГЕТИКА  

СО²АСИДАГИ МАНФААТЛИ  
²АМКОРЛИК  САРИ

Ўзбекистон Республикаси Президенти Бирлашган Араб 
Амирликларига расмий ташрифи доирасида “Абу-Даби барқарор 

ривожланиш ҳафталиги” саммитида нутқ сўзлади.

“ЯШИЛ”  УНИВЕРСИТЕТ
 экологик муаммолар ва уларнинг 

ечими билан шуғулланадиган илмий 
таҳлил маркази бўлади

Давлатимиз раҳбари Бирлашган Араб Амирликлари 
Президенти Шайх Муҳаммад бин Зоид Ол Наҳаённинг таклифига 
биноан шу ҳафта мазкур мамлакатда бўлди, “Абу-Даби барқарор 

ривожланиш ҳафталиги” саммитида иштирок этди. 

Шу кунларда Шимолий Америка 
ўрмонлари ва унга туташ 
шаҳарларда йирик ёнғинлар 
кузатилди. Интернетда унга доир 
хабарларни кузатар эканман, бу 
ҳодисани инсониятнинг атроф-
муҳитга етказаётган зарари 
учун табиат интиқоми, глобал 
иқлим ўзгаришининг аянчли 
оқибатларидан даракчи деб 
хулосалайман.

Энди ўйлаб қарасам, бизда ҳаммаси жо-
йида бўлмаган. Орол фожиаси ва бошқа 
табиий офатлар етилиб бораётган экан ўша 
кезлар. Лекин уларнинг зарари кўлами бу-
гунгидек бўлмагани учунми ёки ўша давр-
даги пахта яккаҳокимлиги туфайлими, ҳар 
қалай бу ҳақда кўп ҳам бош қотирмасдик, 
назаримда.

Орадан ўттиз йил ўтди. Ўшанда қуруқ 
гап деб ўйлаганимиз биз билан реал ва 
жиддий муаммо ўлароқ ёнма-ён. Иқлим 
ўзгариши, ҳавонинг меъёрдан ортиқ исиши 
ва ифлосланиши ўз таъсирини кўрсатяпти. 
Табиатга беписандлигимиз, дов-дарахт-
ларни аёвсиз қирганимиз, сувни тежашни 
билмаганимиз айни дам биздан ўзига хос 
тарзда ўч оляпти.

Кенг жамоатчилик муҳокамасига қўйил-
ган 2025 йилга мўлжалланган давлат дасту-
ри лойиҳасини синчиклаб ўрганар эканман, 
экологик муаммолар сабаб увушган юрагим 
тасалли топади. Бинобарин, лойиҳада илгари 
сурилаётган ташаббус ва мақсадлар нафа-
қат атроф-муҳит ҳолатини яхшилаш, балки 
давлат сиёсатининг асосий тамойили бўлган 
аҳолининг ҳаёт сифати ва фаровонлигини 
оширишга қаратилган.

Хусусан, лойиҳадан маҳаллаларнинг 
экологик қиёфасини яхшилаш, кўчаларда 
яшиллик даражасини ошириш, экологик 
жиҳатдан қулай ва фаровон яшаш муҳитини 
шакллантириш, табиий ресурсларни тежаш 
ва улардан оқилона фойдаланиш, экологик 

 барқарорликни таъминлаш каби қатор дол-
зарб масалалар ўрин олган.

Дастур лойиҳасига кўра, 2025 йилда та-
биий ресурсларни тежаш ва улардан оқило-
на фойдаланиш, экологик барқарорликни 
таъминлаш борасида каналларни бетон қоп-
ламага ўтказиб, сув тежовчи технологиялар 
қамровини 1,6 миллион гектарга етказиш, бу-
нинг ҳисобига йилига қўшимча 2,5 миллиард 
куб метр сувни тежашга эришилиши кўзда 
тутилмоқда. 

ШАРОИТНИ ИМКОНИЯТГА 
АЙЛАНТИРИБ, 

КАМБАFАЛЛИККА  БАР²АМ  
БЕРАЁТГАН  МА²АЛЛА

Ҳар давр ва жамиятда камбағаллик бўлади. Уни бутунлай 
тугатишнинг имкони ҳам йўқ. Лекин шуниси аниқки, халқини, 

келажагини ўйлаган мамлакат камбағалликка қарши курашади. 
Жамиятнинг оғриқли нуқтаси бўлган ушбу қатлам вакиллари кўпайиб 
кетмаслигининг олдини олишга ҳаракат қилади.  Бунинг учун махсус 
ҳужжатлар, дастурлар қабул қилиниб, ташаббуслар илгари сурилади. 

Давоми 2-бетда

Давоми 2-бетда

Давоми 3-бетдаДавоми 4-бетда



Ифтихор

ТАРИХГА БИТИЛГАН 
НОМИНГ МУБОРАК!

Тошкентдаги Президент мактаби ўқувчилари Паҳлавон 
Ғуломов, Асилбек Ашрапов ва уларнинг устози Соҳибхон 
Азизов Абу-Дабида Шайх Зоид Ол Наҳаён номидаги нуфузли 
мукофотга лойиқ деб топилди. Бу жараёнда 156 давлатдан  
5980 иштирокчининг тақдимоти кўриб чиқилган эди.
Кўнглим фахридан яралган изҳоримни бугун барча ихтироси 
жозибаси ичра яшаётган ёшларимизга бағишлайман.

Юртим осмонидан ёғар хушхабар,
Улкан ютуқлару мислсиз зафар,
Дунёга йўл очди бу қутлуғ сафар,
Соҳибхон, шогирдлар шони муборак,
Тарихга битилган номи муборак!

Асилбек — ўзбекнинг асл ўғлони,
Паҳлавон — мардларнинг ғолиб полвони,
Фақат билим эрур миллат қалқони,
Соҳибхон, шогирдлар шони муборак,
Тарихга битилган номи муборак!

Ёмғирлар, шамоллар измингиздадир,
Мўъжизалар, сирлар илмингиздадир,
Барҳаёт келажак кифтингиздадир,
Соҳибхон, шогирдлар шони муборак,
Тарихга битилган номи муборак!

Яна номдор Тошкент етти иқлимга,
Тасанно! Бошқа сўз келмас тилимга,
Ҳар йили даҳолар туққан элимга,
Соҳибхон, шогирдлар шони муборак,
Тарихга битилган номи муборак!

Бугун сиз ватаннинг номуси, шони,
Энди бехатардир умид осмони,
Юртбошим бош бўлган зиё карвони,
Соҳибхон, шогирдлар шони муборак,
Тарихга битилган номи муборак!

Фарида АФРЎЗ,
Ўзбекистон Ёзувчилар уюшмаси раиси ўринбосари

ЎЗБЕКИСТОН – БАА:

Дарҳақиқат, “яшил” энергетика соҳасида 
БАА билан ҳамкорлик изчил ривожланмоқда. 
Кейинги йилларда БААнинг “Masdar” компа-
нияси Ўзбекистонда умумий қуввати 1,5 ги-
гаваттли лойиҳаларни амалга оширди. Улар 
орасида Зарафшондаги (500 мегаваттли), 
шунингдек, Кармана (100 мегаваттли), Ғал-
лаорол (220 мегаваттли), Каттақўрғон (220 
мегаваттли) ва Шерободдаги (457 мегаваттли) 
шамол электр станциялари мавжуд.

Айни пайтда Озарбайжоннинг Боку шаҳ-
рида бўлиб ўтган COP29 конференцияси 
доирасида эришилган йирик шамол электр 
станциясини қуришга оид лойиҳа бўйича Ўз-
бекистон Энергетика вазирлиги томонидан 
“Masdar” компанияси билан биргаликда иш-
лар бажарилмоқда.

Лойиҳани Навоий вилоятининг Учқудуқ 
туманида амалга ошириш режалаштирилган. 
Унинг қуввати 1 гигаваттни ташкил этиши 
кўзда тутилмоқда. Мазкур электр станция-
си қурилиши жараёнида 600-800 та янги иш 
ўрни очилади. Лойиҳани амалга ошириш 
натижасида йилига 1 миллион хонадон-
нинг истеъмолидан ортиқ бўлган 3,5 мил-
лиард киловатт-соат электр энергияси ишлаб 
 чиқарилади. Аҳолига узлуксиз электр энер-
гияси етказиб бериш долзарб вазифалардан 
бири бўлган ҳозирги пайтда БАА билан ҳам-
корлик муҳимлигини ушбу рақамларда ҳам 
кўриш мумкин.

Бундан ташқари, ҳисоб-китобларга кўра, 
ушбу лойиҳа натижасида 1 миллиард куб метр 
табиий газ тежалади. Шунингдек, лойиҳа на-
фақат иқтисодий фойда нуқтаи назаридан, бал-
ки атроф-муҳит ҳимояси учун ҳам катта аҳа-
миятга эга. Бинобарин, мазкур шамол электр 
станциясини қуриш орқали атмосферага чи-
қариладиган чиқиндини йилига 1,4 миллион 
тоннага камайтиришга эришилади.

Президентимиз маърузасида “яшил” энер-
гетика соҳасига алоҳида эътибор қаратгани 
бежиз эмас, албатта. Сабаби айнан “яшил” 
энергия бутун жаҳон учун хавфсиз энергети-
ка келажагини таъминлайди.

БМТ маълумотига кўра, кўмир, нефть ва 
газ каби қазиб олинадиган ёқилғилар глобал 

Президентимиз ўз нутқида бир қатор му-
ҳим ташаббусларни илгари суриб, анжуманда 
иштирок этаётган нуфузли илмий марказлар, 
эксперт ва олимларни Тошкентда очилган 
“Яшил” университет билан тадқиқотлар ва 
инновация дастурларини амалга оширишда 
фаол ҳамкорликка чақирди. Шунингдек, маз-
кур университет негизида Ер деградацияси 
ва чўлланишга қарши кураш бўйича халқаро 
илмий тадқиқот тармоғини яратишни таклиф 
этди. 

“Дубай ва Бокуда бўлиб ўтган “COP28” 
ва “COP29” саммитлари ва халқаро фо-
румларда глобал иқлим ўзгаришларининг 
салбий оқибатларини бартараф этиш учун 
Иқлим туфайли йўқотиш ва зарарларни 
баҳолаш бўйича халқаро марказни таъсис 
этиш, дарё экотизимлари хавфсизлиги-
ни таъминлаш, Сув тежовчи технология-
лар минтақавий хабини ташкил қилиш, 
Ўсимликлар генетик ресурслари банкини 
яратиш ташаббусларини илгари сурдик 
ва барча ҳамкорларимиз билан амалий 
ишларни бошлашга тайёрмиз”, деди Пре-
зидентимиз.

Бугун экологик муаммолар чегара билмас-
лиги, бу эса кучларни бирлаштириш, транс-
чегаравий ҳамкорлик ҳар қачонгидан ҳам му-
ҳим эканини кўрсатмоқда. 

Дунёнинг аксарият давлатлари қатори 
Ўзбекистон ҳам иқлим ўзгаришларининг 
салбий оқибатларини ҳис қиляпти. Бунга 
жавобан мамлакатимизда “яшил” ташаббус-
лар илгари сурилмоқда. Бу атроф-муҳитни 
муҳофаза қилиш, экологик барқарорликни 
таъминлаш ва ресурслардан самарали фой-
даланишга қаратилган халқаро даражадаги 
амалий ва умуммиллий ташаббус ва ҳаракат-
ларда яққол кўринмоқда.

Мана шундай хайрли ташаббуслар ижро-
си йўлида бугун юртимизда экологик фао-
лиятни ўрганиш ва амалга ошириш соҳасида 
муҳим қадамлар ташланмоқда. Эътиборлиси, 
бу саъй-ҳаракатлар нафақат юртимиз, балки 
бутун минтақага дахлдор. 

Атроф-муҳитни асраш ва “яшил” иқтисо-
диёт йилига ҳамоҳанг тарзда “Ўзбекистон — 
2030” стратегияси доирасида мамлакатимизда 
БМТнинг Барқарор ривожланиш мақсадлари-
га эришиш чоралари кўрилмоқда.

Маълумки, бу иқлим ўзгаришлари, 
сув ва энергетика софлиги, соғлиқни сақ-
лаш, таълим, истеъмол ва ишлаб чиқариш 
каби 17 та фаровонлик вазифасини қамраб 

“ЯШИЛ”  ЭНЕРГЕТИКА  СО²АСИДАГИ 
МАНФААТЛИ  ²АМКОРЛИК  САРИ

“ЯШИЛ”  УНИВЕРСИТЕТ

Улуғбек ШЕРМАТОВ,
Олий Мажлис Қонунчилик 
палатаси Халқаро ишлар, 
мудофаа ва хавфсизлик 
масалалари қўмитаси раиси

иқлим ўзгаришига энг катта таъсир қилмоқ-
да. Улар глобал иссиқхона гази эмиссияси-
нинг 75 фоиздан ортиғини ва барча карбонат 
ангидрид эмиссиясининг қарийб 90 фоизини 
ташкил қилади.

Олимларнинг фикрича, иқлим ўзгариши-
нинг энг ёмон таъсиридан қочиш учун 2030 
йилга бориб эмиссияларни деярли ярмига 
камайтириш ва 2050 йилгача уларни нолга 
етказиш керак.

Бунга эришиш учун қазиб олинадиган 
ёқилғига қарамликни тўхтатиб, тоза, қу-
лай, арзон, барқарор ва ишончли муқобил 
(“яшил”) энергия манбаларига сармоя кири-
тишимиз лозим. Бунинг қатор ўзига хос са-
баблари мавжуд.

Биринчидан, дунё аҳолисининг қарийб 
80 фоизи қазиб олинадиган ёқилғи импорт 
қилувчи мамлакатларда яшайди. Бу бошқа 
давлатлардан келадиган ёқилғига қарам 6 
миллиардга яқин одам дегани ва ушбу факт 
уларни геосиёсий вазиятларда ҳимоясиз қи-
лади.

Аксинча, “яшил” энергия манбалари бар-
ча мамлакатларда мавжуд ва уларнинг им-
кониятидан ҳали тўлиқ фойдаланилмаган. У 
ёқилғи импортига қарамликдан чиқиш йў-
лини таклиф қилади. Бу, ўз навбатида, мам-
лакатларга иқтисодиётини диверсификация 
қилиш, уларни қазиб олинадиган ёқилғи нар-
хининг олдиндан айтиб бўлмайдиган ўзгари-
шидан ҳимоя қилиш имконини беради. Янги 
иш ўринларини кўпайтиришга замин яратиш 
орқали камбағалликни юмшатади.

Иккинчидан, “яшил” энергетика бу-
гун дунёнинг аксарият ҳудудларида энг ар-
зон энергия вариантидир. “Яшил” энергия 

 технологиялари нархи тез пасаймоқда. Қуёш 
энергиясидан олинадиган электр энергия-
си нархи 2010 йилдан 2020 йилгача 85 фоиз 
пасайди. Шамол энергияси нархи эса 48-56 
фоиз камайди. Нархларнинг бу тарзда мутта-
сил тушиб бориши қайта тикланувчи манба-
ни янада жозибадор қилади.

Учинчидан, Жаҳон соғлиқни сақлаш 
ташкилоти маълумотига кўра, дунёдаги 
одамларнинг қарийб 99 фоизи ҳаво сифати 
чегарасидан ошиб кетадиган ва соғлиғига 
таҳдид солувчи ҳаводан нафас олади. Ҳар 

йили дунё бўйлаб 13 миллиондан ортиқ одам 
ўлимнинг олдини олиш мумкин бўлган эко-
логик сабаблар, жумладан, ҳаво ифлослани-
ши туфайли дунёдан кўз юмади.

2018 йилда қазиб олинадиган ёқилғидан 
ҳаво ифлосланиши 2,9 триллион долларлик 
соғлиқ билан боғлиқ ҳамда иқтисодий хара-
жатга олиб келди. Бу кунига тахминан 8 мил-
лиард доллардан тўғри келмоқда. Шамол ва 
қуёш каби “яшил” энергия манбаларига ўтиш 
нафақат иқлим ўзгариши, балки ҳаво ифлос-
ланиши ва саломатлигимиз билан боғлиқ 
муаммоларни ҳал қилишга ҳам ёрдам беради.

Тўртинчидан, Халқаро энергетика агент-
лиги ҳисоб-китобларига кўра, иссиқхона гази 
эмиссиясининг камайтирилиши энергетика 
секторидаги иш ўринларининг умумий кў-
пайишига хизмат қилади. 2030 йилга бориб 
қазиб олинадиган ёқилғи ишлаб чиқаришда  

5 миллионга яқин иш ўрни йўқолиши мумкин 
бўлса, “яшил” энергетикада 14 миллионта 
янги иш ўрни очилади. Шунингдек, энергия 
билан боғлиқ соҳалар, масалан, электр транс-
порт воситалари ва юқори самарали ускуна-
лар ишлаб чиқаришда яна 16 миллион иш 
ўрни яратилади.

Бешинчидан, 2022 йилда қазиб олина-
диган ёқилғи саноатини субсидиялашга 7 
триллион долларга яқин маблағ сарфланди. 
Соғлиқ ва атроф-муҳитга етказилган зарар 
ҳам шулар жумласидан. 2050 йилга бориб ис-

сиқхона гази эмиссиясини нолга тенглашти-
риш учун 2030 йилгача “яшил” энергетикага 
йилига тахминан 4,5 триллион доллар сармоя 
киритилиши керак. Албатта, бу кичкина маб-
лағ эмас. Лекин фақат ифлосланиш ва иқлим 
таъсирини камайтиришнинг ўзи дунёга 2030 
йилга бориб йилига 4,2 триллион долларгача 
маблағни тежаш имконини беради.

Шундай қилиб, БАА билан мазкур соҳа-
даги ҳамкорлик нафақат мамлакатимизнинг 
энергетика соҳасидаги салоҳиятини, балки 
аҳолининг турмуш даражасини оширишга 
ҳам хизмат қилади.

Бу борада ушбу келишувларни самарали 
амалга ошириш учун барча механизмлардан 
самарали фойдаланиш, жумладан, депутат-
лик корпуси томонидан депутатлик назорати 
юритиш долзарб вазифаларимиздан бири бў-
лади.

 экологик муаммолар ва уларнинг ечими билан 
шуғулланадиган илмий таҳлил маркази бўлади

 олган, улар кўп жиҳатдан кадрлар малака-
сига боғлиқ.

Бунга Ўзбекистон Президенти томонидан 
асос солинган Марказий Осиё атроф-муҳит 
ва иқлим ўзгаришини ўрганиш университети 
(Green University) яққол мисол. Давлатимиз 
раҳбарининг 2023 йил 31 майдаги қарори 
асосида ташкил этилган мазкур университет-

да замонавий экологик йўналишлар қамраб 
олинди. Тан олиш керак, илгари бу соҳада 
яхлит олий таълим даргоҳи йўқ эди. Ўзи, 
умуман, дунё миқёсида бундай таълим дар-
гоҳлари саноқли. 

Президентимиз 2024 йил 21 октябрь куни 
мазкур олий таълим муассасасида бўлганида 
айни кунда экология худди рақамли техноло-
гиялардек долзарб, келажакда ҳамма соҳа ат-
роф-муҳит билан ҳамоҳанг бўлиши, шунинг 

учун университетда экологик иқтисодиёт, 
молия, ҳуқуқ каби йўналишлар ташкил этил-
гани, энди дуал таълимни кенгайтириб, бу 
ердаги билимларни тезроқ жойларда татбиқ 
қилиш кераклигини таъкидлаган эди.

— Таълим муассасамиз қошида учта 
илмий-тадқиқот институти мавжуд, ти-
зим шундай йўлга қўйилганки, боғча —  

мактаб — коллеж ва олий таълимни қамраб 
олади, — дейди университет катта ўқитувчи-
си Темур Мўминов. — Университетни битир-
гандан кейин биз уларнинг илмий тадқиқот 
билан шуғулланиши учун имконият яратиб 
берамиз. 

2023-2024 ўқув йилидан бошлаб абиту-
риентларни қабул қилишни бошлаган мазкур 
олий таълим масканида бакалавр даражасида 
атроф-муҳит ва барқарор бошқарув, атроф-

муҳит ва иқтисодиёт, экология ва давлат 
бошқаруви, магистратурада экология ҳуқу-
қи, барқарор ривожланиш, барқарор молия, 
атроф-муҳит соҳасида оммавий коммуни-
кациялар йўналишлари бўйича мутахассис-
лар тайёрланмоқда. Умуман, мазкур таълим 
маскани хорижий, давлат ва нодавлат олий 
таълим муассасалари, шунингдек, Ўзбекис-
тон, минтақа ва жаҳон илмий марказларини 
бирлаштиришда муҳим бўғин бўлиб хизмат 
қиладиган самарали платформа. 

Бу ерда чет эл олий таълим ташкилотлари 
билан тузилган шартномалар асосида малака-
ли хорижлик экспертлар жалб этилган. Илмий 
ва таълим жараёнларини бошқаришнинг энг 
самарали тизимини яратиш, хорижлик илмий 
экспертларни жалб этиш, илмий тадқиқот-
ларни ривожлантириш мақсадида халқаро 
рейтингларда етакчи ўринларни эгаллаган жа-
ҳоннинг “яшил” университетлари билан стра-
тегик ҳамкорлик алоқалари ўрнатилди. 

Ўтган даврда нуфузли хорижий олий таъ-
лим ташкилотлари мутахассислари билан 
биргаликда халқаро стандардтлар асосида 
ўқув дастурлари яратилди. Таълим жараёни 
инглиз тилида олиб борилмоқда. Бунинг учун 
АҚШ, Буюк Британия, Мексика ва Франция-
дан ўқитувчилар жалб этилган. Шунингдек, 
ўқув жараёнларига номзодлик диссертация-
ларини нуфузли хорижий олий таълим муас-
сасалари, академияларида ёқлаган маҳаллий 
мутахассислар жалб қилинган ҳамда хориж-
лик илмий экспертларни жалб этиш жараёни 
давом этмоқда.  

Таълим сифати ва халқаро мувофиқлик-
ка эришиш мақсадида университет ўзининг 
академик дастурларини турли таълим стан-
дартлари билан мослаштирди. Хоналар соҳа-
га доир анжомлар, компьютерлар ва сунъий 
интеллект ускуналари билан жиҳозланган. 

Аҳамиятлиси, таълим муассасаси Марка-
зий Осиёнинг муҳим экологик, ижтимоий-иқ-
тисодий ва илмий-техникавий муаммоларини 
ҳал этишга қодир кадрларни тайёрламоқда, 
энг асосийси, минтақанинг барча давлатлари-
дан келган талабалар университетда таҳсил 
олиши мумкин. 

Таълим муассасасида экологик иннова-
цион технологияларни ишлаб чиқиш ҳамда 
тадқиқотлар олиб бориш учун махсус лабо-
раториялар мавжуд. Бу ерда ер, сув, биохил-
ма-хиллик ва чиқинди намуналари бўйича 
илмий хулосалар олинади. Талабаларнинг 
илмий салоҳиятини оширишга қаратилган 
барча шароитлар муҳайё. 

— Минтақадаги долзарб масалалар юза-
сидан тадқиқотлар олиб бориш учун ҳозир 
университетда 5 та лаборатория бор, — дей-
ди университет бўлим бошлиғи Саиджаҳон 
Ҳасанов. — Масалан, биргина ер ресурс-
ларини муҳофаза қилиш лабораториясини 
олайлик, бу ерда биз айни йўналишда таж-
рибалар ўтказиб, ер ва сув ресурсларининг 
ҳозирги ҳолатидан келиб чиқиб вазиятни 
баҳолаймиз. Яъни табиатга бўлган салбий 
таъсирни камайтириш борасида тадқиқотлар 
олиб борамиз, энг самарали ечимларни қиди-
рамиз. Бошқа лабораторияларда ҳам ана шун-
дай тажрибалар олиб борилади. 

Мутахассисларнинг таъкидлашича, сўнгги 
50-60 йил ичида иқлим ўзгариши натижасида 
Марказий Осиёда музликлар юзаси 30 фоизга 
қисқарган. Бу эса сув танқислиги, тупроқ дег-
радацияси ва музлик хавфининг ошиши каби 
жиддий оқибатларга олиб келади. 

Яна бир муҳим жиҳат: ўтган йили Тош-
кентда Марказий Осиёда биринчи бў-
либ Халқаро табиатни муҳофаза қилиш 

 иттифоқининг ваколатхонаси иш бошлади. 
Ваколатхона Ўзбекистон, шу билан бирга, 
бутун Марказий Осиё минтақасида табиатни 
муҳофаза қилиш ва барқарор ривожланиш 
соҳасида минтақавий ҳамкорликни мустаҳ-
камлашга хизмат қилиши билан аҳамиятли. 

Бугун мамлакатимизда ҳар бир лойиҳа 
экологик талабларга мос бўлиши, энг му-
ҳими, илм билан амалга ошиши зарурли-
ги талаб этилмоқда. Биз барча соҳаларни 
экология билан ҳамоҳанг ривожлантирар 
эканмиз, жараёнда малакали мутахассислар 
жуда зарур бўлиши табиий, албатта. “Яшил” 
университет ташкил этилганининг аҳамияти 
ҳам шунда. 

Қолаверса, бу ер жамоат фаолияти, эко-
логик волонтёрлик, “яшил” ташаббуслар 
бўйича кўплаб лойиҳалар учун муҳим плат-
формага айланмоқда. Талабга яраша таълим 
даргоҳи имкониятлари ҳам кенгаймоқда. 

Эндиликда шунга мос тарзда қарашлари-
миз ҳам ўзгариши керак. Яъни бугун ҳар би-
римиз атроф-муҳитни асраш, ресурслардан 
оқилона фойдаланиш, иқлим ўзгаришларига 
эса тезроқ мослашишимиз зарур. Бу нафақат 
она табиат, балки келгуси авлодлар келажаги 
учун ҳам муҳим. 

Давлатимиз раҳбари “Абу-Даби барқарор 
ривожланиш ҳафталиги”да айтган фикрла-
ридан хулоса қилиш мумкинки, мазкур таъ-
лим даргоҳининг нуфузли илмий марказлар, 
эксперт ва олимлар билан тадқиқот ва инно-
вация дастурларини амалга оширишда фаол 
ҳамкорлиги бу борадаги ишлар самарадорли-
гини янада оширади. 

Лутфулла ХАЙРУЛЛАЕВ,
журналист

Халқаро энергетика агентлиги ҳисоб-
китобларига кўра, иссиқхона гази 
эмиссиясининг камайтирилиши энергетика 
секторидаги иш ўринларининг умумий 
кўпайишига хизмат қилади. 2030 йилга бориб 
қазиб олинадиган ёқилғи ишлаб чиқаришда  
5 миллионга яқин иш ўрни йўқолиши 
мумкин бўлса, “яшил” энергетикада 
14 миллионта янги иш ўрни очилади. 

Ирригация ва мелиорация тизимлари объ-
ектларини қуриш ва реконструкция қилиш 
орқали 390 минг гектар қишлоқ хўжалиги ер 
майдонининг сув таъминоти яхшиланиши, 
сарфланаётган сувнинг ҳисоби ва ҳисоботи 
тўлиқ юритилишини таъминлаш мақсадида 
магистрал каналлар ва муҳим сув объектла-
рида сувнинг ягона онлайн ҳисобини юритиш 
тизими жорий этилиши бу борадаги ишлар 
самарадорлигини оширишга хизмат қилади. 

Албатта, битта мақолада лойиҳадаги мақ-
сад ва вазифалар, уларнинг аҳамиятини тўлиқ 
қамраб олишнинг имкони йўқ. Асосийси, 
ҳужжат лойиҳаси кенг жамоатчилик ва экс-
пертлар муҳокамалари жараёнида янада тако-
милига етказилиб, халқчил ва мукаммал ҳуж-
жатга айланади. Унда белгиланган вазифалар 
кўламидан келиб чиқиб, ҳужжатни “Келажак-
ни қутқариш дастури”, десак ҳеч муболаға 
бўлмайди. 

Шу ўринда кейинги саккиз йилда мамлака-
тимизда айни йўналишда амалга оширилган 
ишлар, халқаро ташаббуслар, қабул қилинган 
ҳуқуқий-меъёрий ҳужжатлар тўғрисида тўх-
талиб ўтишни лозим топдик.

Айни йўналишдаги 
тизимлаштирилган сиёсат
Юртимизда атроф-муҳитни муҳофаза 

қилиш, биологик хилма-хилликни сақлаш, 
“яшил” иқтисодиётга ўтиш ҳамда қаттиқ 
маиший чиқиндилар билан боғлиқ ишларни 
амалга ошириш йўналишида тегишли ҳуқу-
қий-меъёрий ҳужжатлар, концепция ва стра-
тегиялар қабул қилинган.

Иқлим ўзгаришининг салбий оқибат-
лари Орол фожиаси туфайли Марказий 
Осиёда жиддий сезилмоқда. Минтақада 
ҳаво ҳароратининг ошиши жаҳондаги ўр-
тача кўрсаткичдан икки баробар кўп. Фав-
қулодда иссиқ кунлар сони 2 марта ортди, 
музликлар майдонининг учдан бир қисми 
йўқолди. Прогнозларга қараганда, бу йил 
ҳам энг иссиқ йиллардан бўлиши кутил-
моқда.

Яна бир хавф: тупроқ емирилиши жа-
раёнлари 30 миллион аҳоли турмуш тарзига 
салбий таъсир кўрсатмоқда. Кучли чанг ва 
қум бўронлари одатий ҳолга айланди. Сув 
тақчиллиги, ҳаво ифлосланиши, биохилма-
хиллик йўқолиши, қишлоқ хўжалиги ҳосил-
дорлиги пасайиши каби муаммолар тобора 
авж олмоқда.

Бундай ҳолатларнинг олдини олиш учун 
экология ва атроф-муҳитни муҳофаза қилиш 

УНИ ҲАР КУН, ҲАР СОНИЯ 
ҲИС ҚИЛАЙЛИК!

Лутфулла СУВОНОВ,
“Янги Ўзбекистон” мухбири

соҳасида янги форматдаги мутахассис ва экс-
пертларни тайёрлаш, шунингдек, муаммолар-
ни ҳал қилишда инновацион ёндашувларни 
жорий этиш талаб қилинмоқда. 

Айни пайтда мамлакатимизда экологик 
мувозанатни таъминлашга йўналтирилган 
халқаро конвенция ҳамда бошқа ҳужжатлар 
орқали зиммага олинган мажбуриятларни 
бажариш йўлида тизимли ишлар қилинмоқ-
да. Янги таҳрирдаги Конституциямизда ин-
соннинг қулай атроф-муҳитга бўлган ҳуқуқи 
алоҳида бобда мустаҳкамланди. Давлатнинг 
атроф-муҳитни яхшилаш, тиклаш ва муҳо-
фаза қилиш, экологик мувозанатни сақлаш 
бўйича вазифаларни амалга оширишга оид 
мажбуриятлари белгилаб қўйилди. 

Халқаро ташаббус ва 
норматив-ҳуқуқий 

ҳужжатлар
Албатта, бу борада давлатимиз раҳбари 

бир неча бор БМТ Бош Ассамблеясида, тур-
ли халқаро тадбирларда жаҳон ҳамжамияти 
эътиборини экологик вазият билан боғлиқ қа-
тор муаммоларга қаратмоқда, ташаббусларни 
илгари сурмоқда. Шу билан бирга, мамлакати-
мизда атроф-муҳитни муҳофаза қилиш, иқлим 
ўзгаришларининг олдини олиш, сувни тежаш 
борасида қатор ҳужжатлар қабул қилинди ва 
ҳаётга изчиллик билан татбиқ этилмоқда.

Бугун ҳар бир мамлакат бу жараённинг 
салбий таъсирини ҳис этмоқда. Минг афсус-
ки, бундай ўзгаришлар Марказий Осиё тарақ-
қиётига ҳам катта хавф туғдирмоқда.

Кейинги йилларда мамлакатимизда қабул 
қилинаётган аниқ мақсад ва вазифаларни ўзи-
да жамлаган фармон ва қарорлар, тасдиқлан-
ган дастурлар ижроси доирасида кўрилган 
чора-тадбирлар ижобий натижа бермоқда. 
Жумладан, Оролбўйи ҳудудини ривожланти-
риш бўйича давлат дастури ишлаб чиқилди, 
Ўзбекистон Париж битимини ратификация 
қилди. 2030 йилгача бўлган даврда Ўзбекис-
тон Республикасининг атроф-муҳитни муҳо-
фаза қилиш концепцияси тасдиқланди. 

“2019-2030 йиллар даврида Ўзбекистон 
Республикасининг “яшил” иқтисодиётга 
ўтиш стратегияси, мамлакатимиз ташаббуси 
билан БМТ Бош Ассамблеясининг “Оролбў-
йи минтақасини экологик инновациялар ва 
технологиялар ҳудуди деб эълон қилиш тўғ-
рисида”ги махсус резолюцияси қабул қилин-
ди. Энг асосийси, давлатимиз раҳбари қандай 
йирик халқаро анжуманда иштирок этмасин, 
албатта, бутун дунё жамоатчилиги эътибори-
ни бу муаммоларга қаратиб келмоқда. 

Узоққа бормайлик, 2024 йил ноябрь ойида 
Озарбайжонда бўлиб ўтган Иқлим саммити-
даги нутқида давлатимиз раҳбари бешта му-
ҳим таклиф ва ташаббусни илгари сурди. 

Шунингдек, Париж битими доирасида 
минтақада ҳаво ҳароратининг жадал ўси-
шига йўл қўймаслик ва жорий юз йилликда 
1,5-2 даража атрофида сақлаб қолиш, бу бо-
рада Ўзбекистонда углерод нейтраллигига 
эришиш бўйича кенг миқёсдаги ислоҳотлар 
қатъий олиб борилаётгани қайд этилди. 

Президентимиз таъкидлаганидек, иқлим 
ўзгаришлари бугунги кунда асосий глобал 
таҳдидга айланиб, геосиёсий кескинликнинг 

кучайишига бевосита таъсир кўрсатмоқда. Бу 
эса, ўз навбатида, камбағалликка қарши ку-
раш, озиқ-овқат ва энергетик хавфсизликни 
таъминлаш, сув ресурсларидан фойдаланиш 
муаммоларига кучли таъсир кўрсатмоқда.

Ўзбекистоннинг мазкур саммитдаги иш-
тироки мамлакатимизнинг иқлим ўзгаришига 
қарши курашга қатъий содиқлигини яна бир 
ифодалайди. Ушбу мулоқотда Ўзбекистон 
янги ташаббусларни илгари сургани, илғор 

халқаро тажрибани ўрганиш ва мамлакат-
нинг амалий саъй-ҳаракатлари ҳақида сўз 
юритиши барқарор келажакни таъминлаш 
учун жаҳон ҳамжамияти билан ҳамкорликни 
кенгайтириш имконини беради.

Ўтган йиллар давомида юртимизда мил-
лий даражада кўплаб экологик лойиҳа ва 
дастурлар ишга туширилди ҳамда улар бугун 
самарали натижа бермоқда. 

Мамлакатимиз 1993 йилда БМТнинг ҳадли 
конвенциясига қўшилди ва  2017 йилда Париж 
битимини имзолаб, иссиқхона газлари чиқин-
диларини  камайтириш бўйича мажбурият 
олган. Шунингдек, мамлакатдаги экологик 
муаммоларни ҳал этиш ва БМТнинг Барқарор 
ривожланиш мақсадларига эришиш бўйича 
қатор концептуал ҳужжатлар тасдиқланди.

Қайд этиш керакки, Марказий Осиё мин-
тақасида сўнгги йилларда сув танқислиги, 
биологик хилма-хилликнинг камайиши каби 
экологик муаммолар  кучаймоқда. Бунинг 
оқибатларини зудлик билан бартараф этишга 
киришмаслик тикланиб бўлмас экологик фо-
жиаларга сабаб бўлиши мумкин.

Ўзбекистон халқаро ҳуқуқнинг тенг ҳу-
қуқли аъзоси сифатида экология соҳасида 
ўнлаб халқаро конвенцияларни ратификация 
қилган. Шу билан бирга, бир қатор муҳим 
мажбуриятларни амалга ошириш юзасидан 
миллий дастур ва чора-тадбирлар режаси-
ни амалга оширмоқда. Ушбу мажбуриятлар 
фуқароларнинг экологик ҳуқуқ ва эркинлик-
ларини таъминлаш, барқарор ривожланиш 
мақсадларини амалга ошириш ва табиий 
ресурслардан оқилона фойдаланиш ҳам-
да экологик муҳитга етказилаётган салбий 
оқибатларни камайтириш асносида иқлим 
ўзгаришларининг таъсирини юмшатишга 
қаратилган тадбирларни амалга оширишни 
тақозо этади. 

Яшиллик миқёси 30 фоизга 
етказилади

“Яшил макон” умуммиллий лойиҳаси бу 
борада муҳим аҳамият касб этмоқда. Дас-
тур доирасида мамлакатимизда ҳар йили 
200 миллион туп дарахт ва бута кўчатлари 
экилиб, яшиллик миқёсини 2030 йилгача 30 
фоизга етказиш мақсади белгиланган. Сўнг-
ги йилларда бу кўрсаткич 12 фоизга етди.

Ўтган йил баҳорида 138 миллион туп кў-
чат экилди. Йил давомида 10 минг гектардан 
зиёд “яшил белбоғ” яратилди, вазирлик ва ҳо-
кимликлар 257 та боғ барпо қилди. Оролбў-
йидаги яшил қопламали ер майдони 2 мил-
лион гектардан ошди. 

Бу саъй-ҳаракатларни Табиатни муҳофаза 
қилиш халқаро иттифоқи, Чўлланишга қар-
ши курашиш конвенцияси ижро органи ҳам 
эътироф этмоқда.

2024 йил бошида Президентимиз раисли-
гида ўтказилган йиғилишда Экология, атроф-
муҳитни муҳофаза қилиш ва иқлим ўзгариши 
вазирлигига вилоят ҳокимлари билан бирга 
ноқонуний кесилган ҳар бир дарахт ўрнига 
100 та кўчат экиш тизимини жорий қилиш 
вазифаси топширилганди. Лекин айрим жой-
ларда шундай хайрли ишда сусткашликка 
йўл қўйилаётгани ҳам бор гап. Буни барчамиз 
кўриб, билиб турибмиз.

Президентимиз раислигида 2024 йил 21 
октябрда “Яшил макон” умуммиллий ло-
йиҳаси доирасидаги ишлар натижадорлиги 
ва келгусидаги устувор вазифалар муҳока-
маси юзасидан ўтказилган видеоселектор 
йиғилишида 2025 йилда мазкур лойиҳа 
учун 100 миллиард сўм маблағ ажратилиши 

 билдирилди. Эндиликда дарахтларни 3 йил 
парваришлаш, касалликдан сақлаш, суғо-
риш харажатлари ҳам инвестиция дастурига 
киритилади.

Қайд этилганидек, бу йўналишда энг кат-
та куч маҳаллаларда. Яшиллик, ободлик ҳам, 
аввало, одамларнинг ўзига керак. Шу боис, 
“маҳалла еттилиги” вакиллари ўзига бирик-
тирилган кўчаларда 100 тупдан, жами 6 мил-
лион туп манзарали дарахт парвариш қилади. 
Шунингдек, бошқа кўчалар, бўш майдонлар 
ва кўп қаватли уйлар атрофида 3 миллион 
туп кўчат экилади. Умуман, маҳаллаларда 

20 миллион туп манзарали ва мевали дарахт 
экса бўлади.

Суғориш бўйича икки хил тажриба қўл-
ланади. Хусусан, 27 та туманда биттадан 
қудуқ қазишга рухсат берилади. Баҳорда 
14 та туманнинг тоғ ва адир қияликларида 
қават-қават қилиб, 500 гектар дарахт эки-
лади.

Кейинги йилларда аҳоли кўпайиши, 
фан ва техника тараққиёти, инсон эҳтиёж-
ларининг ортиши оқибатида юзага келган 
экологик муаммолар сабаб соф табиат ҳа-
қида гап юритиш мушкул бўлиб қолди. 
Ўрмонлар кўпайиш ўрнига тобора қисқа-
риб бормоқда, катта-катта табиий ҳудуд-
лар деҳқончилик қилиш мақсадида ўзлаш-
тирилди, табиат ва ҳаво ҳар хил зарарли 
чиқинди ҳамда газлар ҳисобига ифлосла-
няпти. Бундан ташқари, табиатда тошқин-
лар, ўрмон ёнғинлари, чанг бўронлари ва 
бошқа табиий жараёнлар юз бермоқда. 
Буларнинг барчаси табиат мувозанатига 
путур  етказяпти. 

Ана шу масалаларни эътиборга олган ҳол-
да, “Ўзбекистон — 2030” стратегиясининг 
51-мақсадида “яшил” иқтисодиётга ўтиш, 
унинг асоси бўлган қайта тикланувчи энер-
гиядан фойдаланиш кўрсаткичларини кескин 
ошириш борасида бир қатор вазифалар бел-
гиланган. Хусусан, қайта тикланувчи энер-
гия манбаларини 25 минг МВт. ҳамда жами 
истеъмолдаги улушини 40 фоизга етказиш, 
саноатда “яшил сертификат”лар бозорини 
ривожлантириш ва “экологик маркировка-
лаш” амалиётини жорий қилиш, шаҳарларда 
жамоат транспортини экологик тоза ёқил-
ғига ўтказиш, иқлим ўзгариши соҳасида 
барча иссиқхона газларини қамраб олувчи 

 мониторинг тизимини (MRV) яратиш мақсад 
қилинган. 

Давлатимиз раҳбари янгиланган таркиб-
даги Олий Мажлис палаталари мажлисидаги 
нутқида яна бир бор бу муаммоларга эътибор 
қаратиб, қатор ташаббус ва таклифларни ил-
гари сурди.

Тан олиш керак, айни вақтда “яшил” энер-
гетика иқтисодиётимиз драйверларидан би-
рига айланмоқда. Бу йўналишда бошланган 
ишларни янги, янада юксак босқичга кўтариш 
мақсадида 2025 йил юртимизда Атроф-му-
ҳитни асраш ва “яшил” иқтисодиёт йили деб 

эълон қилинди. Демак, бу борадаги ишлар кў-
лами янада кенгаяди. 

Кадрлар тайёрлаш масаласи
Маҳаллий, минтақавий ва глобал экологик 

муаммоларни самарали бошқариш, экология 
ва атроф-муҳитни муҳофаза қилиш соҳаси-
да минтақавий ҳамкорликни мустаҳкамлаш, 
Ўзбекистоннинг илмий ва интеллектуал са-
лоҳиятини рўёбга чиқаришда инновацион 
ғоялар, амалиёт ва технологияларни татбиқ 
этиш мақсадида Президентимизнинг 2023 
йил 31 майдаги “Экология ва атроф-муҳитни 
муҳофаза қилиш соҳасини трансформация 
қилиш ва ваколатли давлат органи фаолия-
тини ташкил этиш чора-тадбирлари тўғри-
сида”ги фармонига мувофиқ, Марказий Осиё 
атроф-муҳит ва иқлим ўзгаришини ўрганиш 
университети (Green University) ташкил 
этилган эди. 

Айни пайтда мазкур олий таълим маска-
ни Ўзбекистон ва Марказий Осиё минтақа-
сининг муҳим экологик, ижтимоий-иқти-
содий ва илмий-техникавий муаммоларини 
ҳал этишга қодир юқори малакали мутахас-
сислар, олимлар, тадқиқотчилар, раҳбар ва 
тадбиркорларни тайёрлаш, қайта тайёрлаш 
ва уларнинг малакасини оширишда муҳим 
аҳамият касб этмоқда. Шу билан бирга, эко-
логия, атроф-муҳитни муҳофаза қилиш, та-
биатни бошқариш ва барқарор ривожланиш 
соҳасида миллий, минтақавий ва халқаро 
инновацион тизимларни қўллаб-қувватлаш 
учун янги билимларни татбиқ этиш ва фанла-
раро тадқиқотларни амалга оширишга замин 
яратяпти. 

Аҳамиятлиси, таълим муассасаси Марка-
зий Осиёнинг муҳим экологик, ижтимоий-
иқтисодий ва илмий-техникавий муаммола-
рини ҳал этишга қодир кадрларни тайёрлай 
бошлади, асосийси, минтақанинг барча дав-
латларидан келган талабалар университетда 
таҳсил олиши мумкин.

Космик соҳадан фойдаланиш
Космик тадқиқот ютуқларидан тинч мақ-

садларда фойдаланиш мамлакатларнинг ер ва 
сув ресурсларини оқилона бошқариш, иқлим 
ўзгариши оқибатларини юмшатишда муҳим 
ўрин тутади.  

Қайд этиш керакки, бу борадаги жа-
раёнлар “Космик фазо, шу жумладан, 
Ой ва бошқа самовий жисмларни тадқиқ 
қилиш ва улардан фойдаланиш бўйича 
давлатларнинг фаолият тамойиллари тўғ-
рисида”ги шартнома асосида амалга оши-
рилади. 

Президентимизнинг тегишли қарорига 
асосан, “2022-2024 йилларда Ўзбекистон 
Республикасининг космик тармоғини янада 
ривожлантиришга қаратилган “йўл харита-
си” тасдиқланган. Унда белгиланган вазифа-
ларга мувофиқ, “Космик фазо, шу жумладан, 
Ой ва бошқа самовий жисмларни тадқиқ қи-
лиш ва улардан фойдаланиш бўйича давлат-
ларнинг фаолият тамойиллари тўғрисида”ги 
шартномага Ўзбекистон Республикасининг 
қўшилиши ҳақида”ги қонун ишлаб чиқилди 
ва Ўзбекистон Республикаси Президенти то-
монидан имзоланди.

Мазкур шартномага қўшилиш Ўзбекистон 
учун бир қатор халқаро космик ҳуқуқларни 
тақдим этади. 

“Ўзбеккосмос” агентлиги билан бир-
галикда чўлларда экологик ҳолатни мо-
ниторинг қилиш платформаси яратилади. 
Ўрмон хўжалиги агентлигининг бу йўна-
лишдаги масъулияти оширилади. Эндилик-
да у чўлланишга қарши курашиш билан 
ҳам шуғулланади, ҳокимликлар қошидаги 
“Йўл кўкалам” ташкилотлари агентлик ти-
зимига ўтади.

Бу борадаги ишларнинг мантиқий давоми 
ҳамда айни йўналишдаги   ташаббус ва вази-
фаларни самарали амалга ошириш мақсадида 
давлатимиз раҳбарининг 2024 йил 23 июлда 
қабул қилинган “Ўзбекистон Республика-
си Президенти ҳузурида Иқлим кенгашини 
ташкил этиш тўғрисида”ги фармони иқлим 
ўзгариши оқибатларини юмшатиш ва унга 
мослашиш бўйича миллий стратегияни ҳам-
да ушбу йўналишда ягона давлат сиёсатини 
шакллантириш мақсадларига хизмат қилиши 
билан аҳамиятлидир.

Иқлим кенгашининг асосий вазифала-
ридан бири БМТнинг Иқлим ўзгариши тўғ-
рисидаги доиравий конвенцияси ва Париж 
битимидан келиб чиқадиган Ўзбекистоннинг 
мажбуриятлари бажарилиши мониторингини 
юритиш этиб белгиланди. Шунингдек, фар-
монга асосан, Яшил трансформация ва иқ-
лим ўзгаришига мослашиш миллий маркази 
Иқлим ўзгариши миллий маркази деб қайта 
номланди.

Мазкур ҳужжатнинг яна бир аҳамиятли 
жиҳати, “яшил” технологиялар, илмий из-
ланиш ва инновацияларни ўз ичига олган 
иқлим ўзгариши оқибатларини юмшатиш ва 
унга мослашишга йўналтирилган лойиҳалар-
ни қўллаб-қувватлаш учун ресурслар билан 
таъминлаш ва молиялаштиришга, шу жумла-
дан, инвестициялар жалб қилишга кўмакла-
шишдир.

Бир сўз билан айтганда, кенг жамоатчи-
лик муҳокамасига қўйилган давлат дастури, 
амалга оширилаётган муҳим чора-тадбирлар, 
қабул қилинаётган норматив-ҳуқуқий ҳуж-
жатлар табиатни тоза ва соф ҳолда асраш, 
аҳоли учун соғлом турмуш шароитини яра-
тиш, энг асосийси, келажак авлоднинг табиат 
неъматларидан тўлалигича баҳраманд бўли-
шини таъминлашдек эзгу мақсадларга хизмат 
қилиши билан аҳамиятлидир.

Бошланиши 1-бетда

Ўзбекистонда камбағалликни аниқлашда 
ана шу ҳаётий ҳақиқатга таянилаётгани, бу 
борада маълум тажрибалар йўлга қўйилиб, 
улар асосида сезиларли натижаларга эриши-
лаётгани диққатга сазовор.

Бир мақсадли тўрт тажриба

Ўтган йилнинг 15 март куни давлатимиз 
раҳбари Сирдарё вилоятининг Сайхунобод 
тумани Иттифоқ маҳалласида бўлиб, томорқа 
ва уй хўжаликларидаги омилкорлик билан та-
нишган эди. 

Ўзига хос ўхшашлик: ўша куни табиат ҳам 
саховатини аямай, атроф қор билан буркан-
ган. Одамлар буни халқ ризқига йўйиб, бара-
ка дея эътироф этганди.  

Чиндан ҳам ушбу ташриф нафақат ма-
ҳалла аҳли, балки бутун юртимиз учун 
баракали бўлди. Негаки учрашувда Прези-
дентимиз маҳалла аҳли билан дилдан суҳ-
батлашди, одамлар фикрларини тинглади. 
Уларнинг ҳаётини яхшилашга дахлдор ама-
лий ишлар шу куни, шу ернинг ўзида старт 
олди.

Давлатимиз раҳбари мулоқот чоғида 
“Халқимиз ўз ҳаётида сезиши учун ҳамма 
ишларни маҳаллада ташкил қиляпмиз. 
Энди давлат идораларининг бутун имко-
ниятларини ҳар бир кўчага, хонадонга 
олиб кирамиз. ...Мақсадимиз халқнинг 
даромадини ошириш, бой қилиш”, дея таъ-
кидлади. 

Энг эътиборли жиҳати, ушбу ташриф 
асносида одамларни ишли, даромадли қи-
лишнинг янги усули — Сайхунобод тажри-
басига асос солинди. Тажриба кейинчалик 
маҳаллалардаги имкониятларни ишга солиш, 
оилаларга даромад манбаи яратишнинг энг 
қулай ва ҳаммабоп имконияти  сифатида кенг 
қулоч ёйди, оммалашди. Асосийси, бунинг 
учун бизда имконият етарли. Ҳар бир қишлоқ 
 оиласининг томорқаси бор. Фақат ундан тўғ-
ри фойдалана билиш керак. Фойдаланганда 
ҳам бир экинга боғланиб эмас, ерга ақл би-
лан, илмий ёндашув асосида ишлов бериш, 
йилда бир неча бор ҳосил олиш, энг асосийси, 
бунинг ортидан яхши даромад кўриш зарур. 
Сайхунободдан бошланган тажрибадан кўз-
ланган асл мақсад шу эди. 

Нима учун  айнан Сайхунобод? Гап шун-
даки, у республикамиздаги аҳоли томорқа-
си 20 сотихдан ортиқ бўлган 26 та тумандан 
бири. Қолаверса, Ўзбекистон аҳолисининг 
салкам ярми қишлоқларда яшашини инобат-
га олсак, мазкур тажриба одамларни банд 
қилиш ва камбағалликдан чиқаришда яхши 
восита бўлишини янада теранроқ ҳис эта-
миз. Эътиборлиси, бугун буни нафақат ҳис 
этяпмиз, балки ён-атрофимиздаги ўзгариш-
лар, қўшнимиз, танишимиз, қариндошимиз 
ҳаёти, иш тутуми мисолида яққол кўриб, 
билиб турибмиз. Бундай ҳаётий мисолларга 
эса қуйироқда алоҳида тўхталамиз. 

Президентимиз ташаббуси асосида ишлаб 
чиқилган Уйчи тажрибасида тадбиркорлар 
ва бизнес қилиш истагидаги аҳоли билан 
манзилли ишлаш тизими яратилган. Унга 
кўра, туман ҳокимлари тадбиркорлар билан, 
банклар эса мижозлари билан мунтазам учра-
шиб, уларга бизнесини кенгайтиришга кўмак-
лашяпти. 

Тадбиркорлар билан маҳаллабай ишлаш 
бўйича Ғиждувон тажрибаси ҳам ўзига хос. 
Бунда маҳаллада вертикал ўсадиган саноат 
бинолари ташкил қилиниб, уларда хонадон-
ларда ташкил қилинган, лекин кенгайиш им-
кони бўлмаган ишлаб чиқаришлар учун ша-
роитлар яратиляпти. 

Туман даражасида катта лойиҳаларни 
амалга оширишга қаратилган Зарбдор таж-
рибаси асосида эса саноат, савдо, хизмат ва 
замонавий агротехнологиялар соҳасида ками-
да 5-7 тадан драйвер лойиҳа ишлаб чиқилади. 
Улар туманлардаги саноат зоналари, бўш тур-
ган давлат объектларига жойлаштирилади. 

Аҳамият беряпсизми, мамлакатимизда 
амалга киритилган ҳар бир тажриба маълум 
ҳудуднинг ўзига хос жиҳатлари асосида иш-
лаб чиқилган. Тажрибалар номи, йўналиши 
турлича, лекин мақсад ягона: аҳоли бандли-
гини таъминлаш орқали оилалар даромадини 
ошириш, одамларни камбағалликдан холи 
қилиш. 

Самара дейсизми?! Сўнгги йилларда 
банкларнинг маҳаллаларга бориб иш юри-
тиши натижасида  Сайхунобод туманидаги 
3200 та хонадонда лойиҳалар ишга тушири-
либ, 12 минг одам ўз томорқасида даромад 
топишни ўрганди. Уйчи туманида банклар 
3200 фаол мижоз билан ишлаб, уларга ёр-
дам бергани учун 9 минг одам доимий ишли 
бўлди. Камбағаллар сони 6 мингга камайди. 
Зарбдор туманида 13 минг 500, Ғиждувон 
туманида 28 минг иш ўрни яратилди. Бу-
ларнинг ҳисобига қўшимча 10 мингдан зиёд 
аҳоли камбағалликдан чиқарилди.

Умуман, Сайхунобод, Уйчи, Зарбдор ва 
Ғиждувон тажрибалари доирасида бир йил 
давомида 3 миллион 300 минг киши доимий 
даромадга эга бўлган. 

Шу ўринда ўтган йили юртимиз тарақ-
қиётига доир яна бир рақамни келтиришни 
жоиз деб билдик. Гап шундаки, Жаҳон банки 
2024 йилда Ўзбекистоннинг Европа ва Мар-
казий Осиёда иқтисодиёти энг тез ўсаётган 

Сурхондарё вилоятида томорқачилик 
асосий даромад манбаига айланиб бор-
моқда. Қизириқлик Соатмурод Йўлдо-
шев икки сотихлик иссиқхонаси ортидан 
иқтисодий аҳволи яхшиланиб, аҳоли дас-
турхонига кўрк бағишлайдиган қулупнай 
етиштириб бермоқда. Унинг кичик жойда 
катта даромад олаётгани кўплаб одамлар-
га ибрат бўляпти.

— Маълум муддат ишсиз юрдим. Ик-
ки-уч йиллаб хорижда ишлаб келардим. 
Ижтимоий тармоқларни кузатиб, аҳолига 
берилаётган имтиёзли кредитни олишга 
қизиқишим пайдо бўлди. Маҳаллага уч-
рашиб, кредит олдим, —  дейди мириш-
кор деҳқон. — Одатда бир сотих жойга 
500-600 дона қулупнай кўчати экилиб, 
бир теримда 5-10 килогача ҳосил олиш 

учта давлат қаторидан жой олганини эъти-
роф этди.  Сўнгги тўрт йилда юртимизда 
камбағаллик даражаси 23 фоиздан 11 фоиз-
га тушди. Булар изчил амалга оширилаётган 
ислоҳотлар, аниқ мақсад ва манзилни кўзлаб 
ишлаб чиқилган ҳаётий дастурлар самараси 
эмасми? Албатта, шундай. 

Илм ва меҳнат уйғунлашса...

Иқтисодиётни одамлар шакллантира-
ди. Яъни одамлар қанчалик тадбиркор, 
ишбилармон, омилкор бўлса, мамлакат 
иқтисодиёти ҳам шунчалик ривожланиб 
бораверади. Камбағалликни камайтириш 
борасида кўрилаётган чоралар айнан 
шунга хизмат қилаётгани билан аҳамият-
ли. Мамлакатимизда ушбу тажрибалар 
доирасида, хусусан, ердан фойдаланиш-
да илмни ҳам баробар қўллашга эътибор 
қаратилмоқда. Бинобарин, меҳнат ва илм 
уйғунлашса, самарадорлик янада ортади. 
Шу маънода, Қишлоқ хўжалигида билим 

ва инновациялар миллий маркази қоши-
да Республика агрохизматлар маркази 
ташкил этилгани томорқадан фойдала-
нишда асқотяпти, десак муболаға бўл-
майди. Чунки аввал марказнинг Қорақал-
поғистон Республикаси ва вилоятларда 
агрохизматлар марказлари ташкил этил-
ган бўлса, кейинчалик ҳар бир қишлоқ, 
туманларда шундай марказлар фаолияти 
йўлга қўйилди.  

Томорқачиликда тажриба йиллар давоми-
да оиласи, яқинлари ва маҳалласидаги кўр-
ганларидан, ўзаро маслаҳатлашувлар орқали 
тўпланади.  Бу оддий, ҳамма биладиган ҳаё-
тий жараён. Аммо томорқачи етиштирилган 
маҳсулотларни сақлаш, ерга бўлган ҳуқуқ, 
сув таъминоти, суғориладиган сув сифати, 
сувни тежаш, тупроқ ҳосилдорлиги, асбоб-
ускуналар муаммоси, кредит масалалари, 
уруғ танлаш, эрозияга қарши курашиш, 
ўсимликларни ҳимоя қилиш каби кўплаб са-
волларга дуч келиши ҳам мумкин. Шу жой-
да тажрибага озгина илм ва кўмак қўшилса, 
айни муддао. Юқорида келтирганимиз мар-
казлар зиммасига айнан шундай — Ўзбекис-
тон аграр соҳасида билим ва маълумотларни 
ишлаб чиқиш, уларни соҳа иштирокчилари 

орасида кенг жорий этиш орқали қишлоқ 
хўжалигида туб бурилиш ясаш қаторида то-
морқа эгаларига экин экиш ва парваришлаш 
юзасидан тавсия бериш, маҳаллаларда бу 
борада учрашувлар ўтказиш каби вазифалар 
ҳам юклатилган. 

Тошкент вилояти агрохизматлар маркази 
раҳбари Қудратилла Юсуповнинг айтишича, 
бугун дунё юқори сифатли, органик маҳсу-
лотларга муҳтож. Бу эса озиқ-овқат захираси-
ни яратишга, бозорни сифатли маҳсулотлар 
билан тўлдиришга ундайди. Шу мақсадда 
айни пайтда марказ томонидан вилоятнинг 
Янгийўл, Зангиота, Тошкент, Оққўрғон каби 
туманларида аҳоли ўртасида томорқадан са-
марали фойдаланишлари учун зарур тавсия-
лар бериб келинмоқда. 

“Ким томорқасидан 
яхши фойдаланаётганини 

уйидан биламан”
Қудратилла ака айтган ишларни, қола-

верса, бугун одамлар томорқасидан, ердан 
қандай фойдалана олаётганини кўриш мақ-
садида марказ ходими Абдунаби Умрзоқов 
ҳамроҳлигида Янгийўл туманига йўл олдик. 

Тошкент вилояти, хусусан, Янгийўл тума-
ни аҳли азалдан уста деҳқон. Улар етиштир-
ган маҳсулотлар, айниқса, кўкатлар вилоят ва 
пойтахт бозорларидан ўтиб, хориж дўконла-
рига ҳам етиб борганига анча бўлган. Бу бо-
рада Ниёзбоши маҳалласи одамларига тенг 
келадигани кам. 

Туман ҳудудидан  Чирчиқ дарёси, Кур-
кулдоқ, Жўн, Бўзсув, Шимолий Тошкент ка-
наллари ўтгани уларга деҳқончиликда анча 
устуворлик беради. Лекин туман аҳли фақат 
ариқдаги сувга қараб иш қилмайди. Томорқа-
га замонавий усулларни олиб кириш орқали 
ундан йил — ўн икки ой ҳосил олишнинг ҳа-
дисини олишган. 

Йўл-йўлакай ҳамроҳимиз билан суҳбати-
миз туманнинг ана шу имкониятлари хусуси-
да бўлди. 

— Туман маҳаллалари билан ишлаётга-
нимга унча кўп бўлмади, лекин шу даврда 
хонадон эгалари билан гаплашиб, бир нар-
сага амин бўлдимки, инсон, чиндан ҳам яра-
тувчан, — дейди Абдунаби ака. — Озгина 
имкониятдан катта натижага эришиш мум-
кин. Масалан, Қўшёғоч маҳалласи одамлари 
шундай. Бир парча ердан имкон қадар кўпроқ 
ҳосил олишга, кўпроқ даромад қилишга ҳа-
ракат қиляпти ва буни уддалаётганлари жуда 
кўп. Улар учун томорқадан икки-уч маротаба 
ҳосил олиш эски гап. Тўрт-беш маротаба ҳо-
сил олишни ўйлашяпти. 

Буларни кўриб ўнлаб сотих ери бўлса-да, 
унга фақат беда ёки маккажўхори экиб қўяёт-
ганлар ҳақида ўйлаб қоламан. Чунки орамиз-
да бундайлар ҳам йўқ эмас-да. Президенти-
миз ташаббуси асосида ишлаб чиқилаётган 
тажрибалар, хусусан, Сайхунобод тажрибаси 
ана шундай одамларни том маънода уйғо-
тишга хизмат қилаётгани билан қадрли. 

Манзилдамиз. Катта кўча ёнидаги “Қўш ё-
ғоч” маҳалла фуқаролар йиғини биносида кеч-
ган мулоқотда маҳалла раиси Ойбек Усмонов 
ҳудуд ҳақида қисқагина маълумот бериб ўтди. 

Бугунги кунда маҳалладаги 841 хонадон-
да қарийб тўрт минг киши истиқомат қила-
ди. Улар, асосан, деҳқончилик ва чорвачилик 
билан шуғулланади. Маҳалладаги 300 дан 
ортиқ иссиқхонада аксарият аҳоли кўкат ва 
сабзавот етиштиради.  

— Яна бир нарсани айтиб қўяй, — дейди 
маҳалла раиси бинодан чиқарканмиз. — Ўзим 
ҳам 6,5 сотих ерда иссиқхона ташкил қилган-
ман. Ишдан бўш пайтим мени иссиқхонадан 

топасиз. Кўкат экаман. Оиламиз ҳар йили шу-
нинг орқасидан 30-40 миллион сўм даромад 
кўради. Фарзандларим ҳам шунга ўрганган. 
Барчаси меҳнатда катта бўлган. Қўшниларим-
нинг деярли ҳаммасида иссиқхона бор. Бундай 
ҳолатда ерни бекор қўйиш ярамайди. Аксинча, 
бошқаларга ўрнак бўлишимиз керак.

Бугун юртимизда ёқилғисиз исийдиган 
иссиқхоналар барпо қилиш оммалашиб бор-
япти. Сабаби  уни иситиш учун кўмир ёки газ 
талаб этилмайди. Усти бир неча қават қилиб 
плёнка билан ёпилади. Фақат плёнкалар ора-
сида маълум даражада масофа бўлиши керак. 
Чунки ана шу бўш жойда совуқ ҳаво ушлаб 
қолинади. Бу иссиқхонанинг тепа қисми. 
Экиннинг усти ҳам кичик иссиқхона шакли-
да плёнка билан ёпилади. Бундай ўзига хос 
термосли иссиқхонада 15 даража совуқда ҳам 
маҳсулот етиштириш мумкин.  

Маҳалланинг Бобур кўчасидаги Шавкат 
Ҳасанбоевга тегишли 17 сотихли иссиқхона 
худди шундай услубда барпо этилган. 

— Ўзим автомобилларни тузатиш билан 
шуғулланаман, — дейди у. — Лекин деҳқон-
чиликда, меҳнатда суягимиз қотгани боис, 
ҳовлимизда доим кўкат етиштириб келамиз. 
Бу иссиқхонани ўтган йили ташкил қилдим. 
Октябрь ойида сельдерей экдим, бозорда ха-
ридоргир кўкат. Асосан, ресторан, овқатла-
ниш шохобчалари сотиб олади. Шунингдек, у 
саломатлик учун ҳам анча фойдали.

Айни чоғда иккинчи ҳосилни йиғишти-
риб оляпмиз. Бу ердан Ниёзбошидаги сақлаш 
 омборхонасига етказилади, кейин Қозоғистон, 
Қирғизистон бозорларига олиб кетишади. 
Май ойигача сельдерей етиштирамиз. Шун-
дан сўнг ерни бошқа экинларга тайёрлаймиз. 
Муҳими, 17 сотих еримизда 4-5 кишини иш 
билан таъминлаяпмиз. Иссиқхонамиз, экин-
ларимиз янги. Бу йил 25-30 миллион сўм соф 
даромад қилишни мўлжаллаб турибмиз. 

Маҳалланинг Устозлар кўчасида яшовчи 
Шерзод Аҳмедовнинг ҳам айни пайтда ишла-
ри авжида. Гап шундаки, унинг 2,5 сотихлик 
иссиқхонасида парваришланаётган қулуп-
найлар аллақачон ҳосилга кириб, эл дастур-
хонига етиб борган. 

Хонадон соҳибининг айтишича, иссиқ-
хонанинг гидропоника усули ердан унумли 
фойдаланиш учун жуда қулай. Нимага? Чун-
ки бу усулда кўчат ерда бир текис эмас, балки 
қоплардаги махсус тупроққа бир неча қатор 
қилиб устма-уст экиб, парваришланади. Бун-
да камроқ ерга кўпроқ кўчат қадалади. Ҳо-
силдорлик ортади. 

Тўғри, бундай услубда иссиқхона  қуриш 
сал қимматроққа тушиши мумкин. Лекин ҳо-
зир пишиқчилик мавсуми эмаслиги туфайли 
қулупнайнинг нархи анча баланд. 2,5 сотих 
ердан бир теришда 50 килогача ҳосил олини-
шини ва қулупнайнинг етилиш даври қисқа 
эканини инобатга олсак, бу яхши кўрсаткич. 
Шу сабаб бўлса керак, маҳаллада Шерзод 
Аҳмедовдан қулупнай етиштириш сирларини 
ўрганишни истовчилар кўп.

Ерга меҳр қўйган одамлар ва хонадонлар 
ҳақида фикрларни яна давом эттириш мум-
кин. Ҳудудда бунга мисоллар кўп. Томорқаси-
да помидор, бодринг ва турли кўкатлар етиш-
тираётган Ҳанифа Тожибоева, фермердан бир 
гектар ерни ижарага олиб, гул кўчатлари ўс-
тириб, доривор ўсимликлар парваришлашни 
йўлга қўйган Наби Қодиров шулар сирасидан. 
Вақт нуқтаи назаридан уларнинг барчаси би-
лан танишишга имконимиз бўлмади.  

— Кимнинг ҳовлисида иссиқхона борли-
гини, ердан яхши фойдаланаётганини  уйи-
дан биламан, — дейди фикримизни уққандек 
маҳалла раиси. — Ҳунарлининг, иш билган-
нинг  уйи ҳам бошқаларидан замонавийлиги 
билан ажралиб туради. Яъни бу оила ўзига 
тўқ. Меҳнатдан қочмайди. Заррача шароитни 
имконият деб тушунади. Шунга интилади...

Ҳамроҳларимиз билан хайрлашар чоғда 
ният қилдик. Юртимизда муҳташам, замона-
вий уйлар кўпаяверсин. Ахир аҳолини иш би-
лан таъминлаш, камбағаллар сафини камай-
тиришга қаратилган ислоҳотлардан кўзланган 
асл мақсад  шу эмасми?!  Қолаверса, бу бир ту-
маннинг битта маҳалласидаги ишлар. Респуб-
ликамиз бўйича қилинаётган янгиланишлар 
кўламини тасаввур этиш эса ўзингизга ҳавола.

Бошланиши 1-бетда

“Ер эгаси бўлма, меҳнат эгаси 
бўл”, дейишади. Бу мақолнинг 
ҳикматини томорқасидан йил 
давомида даромад олаётган 
миришкор деҳқонлар яхши 
билади. Кейинги йилларда 
томорқачилик аҳоли даромадини 
оширишда асосий манба бўлиб 
хизмат қилаётгани, ҳукумат 
томонидан томорқа маданиятини 
шакллантириш борасида жадал 
ишлар олиб борилаётгани ҳеч 
кимга сир эмас. Бу соҳадаги 
ижобий ўзгаришлар нафақат 
аҳоли даромади ошиши, балки 
ишсизлик масаласига ҳам ечим 
бўлмоқда.

ШАРОИТНИ ИМКОНИЯТГА АЙЛАНТИРИБ, 
КАМБАFАЛЛИККА  БАР²АМ  БЕРАЁТГАН  МА²АЛЛА

мумкин. Гидропоника усулида эса 1500-
2000 та қулупнай кўчати экилиши ва бир 
теримда 15-20 кило ҳосил олиш имкони 
бор. Шунда бир сотихдан бир мавсумда 
50-60 миллион сўмгача даромад қилсан-
гиз бўлади. Ўтган йили 2 минг туп қу-
лупнай кўчатини экиб, 80 миллион сўм 
даромад кўрдик.

Асосий бойлик бўлган ердан унумли 
фойдаланиб, инсон ресурси тўғри йўнал-
тирилса, бугун жаҳон миқёсида глобал 
масала бўлган озиқ-овқат хавфсизлигини 
таъминлаш борасида юқори натижага эри-
шиш мумкин. Бунинг учун қулай бозор 
муҳити билан бирга самарали усуллардан 
фойдаланиш керак.

Тиним билмас Соатмурод Кореядан 
келтирилган “солхиян” навли   қулупнай 

кўчатларини етиштирмоқда. Деҳқоннинг 
айтишича, ушбу нав мазали, ҳосилдор, 
нархи ҳам харидоргир. Агар қулай муҳит 
яратилса, у йил давомида ҳосил беради. 
Энг муҳими, бошқа навларга қараганда 
бозори ҳам чаққон. Уни етиштириш кўп 
ишчи кучини талаб этмайди.  Яна бир 
фарқи: совуққа чидамли. Мабодо совуқ 
урса, ҳосили нобуд бўлади, аммо кўчатга 
зиён етмайди. 10-15 кунда ўзини қайта 
тиклайди.

Кафтдек ердан яхшигина даромад 
олаётган Соатмурод Йўлдошевнинг гап-
ларини эшитиб, излаган одам имкон 
топишига амин бўласиз киши. Қизиқ 
жиҳати, бугун ерга бефарқ қараган, пул 
топаман деб ўзга юртларда сарсон юрган 
инсонлар ҳам йўқ эмас. Ёки ер кўп-у, ун-
дан оладиган даромади рўзғорнинг каму 
кўстигагина етадиган оилалар ҳам бор.

Сўнгги йилларда дунё миқёсидаги гло-
бал муаммолардан бири ишсизликдир. 
Ишсизликнинг асосий сабаби эса бор им-
кониятлардан унумли фойдаланмаслик, 
берса ейман деган қарашнинг қон-қонга 
сингиб кетганидир. Мана шундай вазият-
да яхши яшашга бўлган биринчи қадам 
ўз вақтида илгари сурилган ислоҳотлар ва 
ички имкониятларни тўғри йўналтириш 
ортидан бўлади.

Сардор ШУҲРАТ,
журналист

2,5 сотих ердан бир теришда  

50 килогача ҳосил олинишини ва 

қулупнайнинг етилиш даври қисқа эканини 

инобатга олсак, бу яхши кўрсаткич. Шу 

сабаб бўлса керак, маҳаллада Шерзод 

Аҳмедовдан қулупнай етиштириш 

сирларини ўрганишни истовчилар кўп.

Бугунги кунда маҳалладаги 841 хонадонда қарийб тўрт минг киши истиқомат қилади. 
Улар, асосан, деҳқончилик ва чорвачилик билан шуғулланади. Маҳалладаги 300 дан 
ортиқ иссиқхонада аксарият аҳоли кўкат ва сабзавот етиштиради.  

Давлатимиз раҳбарининг тегишли 
топшириғи билан маҳаллаларда 
“еттилик” фаолияти йўлга қўйилган. 
Албатта, ҳар бир ишда иштиёқ, 
ҳаракат, натижа ва сарҳисоб бўлади. 
Жойларда “маҳалла еттилиги” иш 
бошлаган мана шу қисқа вақтда 
қилинган ишлар талайгина.

“

УШБУ МАҚОЛАНИ ҚОРАҚАЛПОҚ ТИЛИДА ҲАМ 
ЎҚИШ УЧУН QR-КОДНИ СКАНЕР ҚИЛИНГ!

ХОРИЖДАГИ  ВАТАНДОШЛАРГА  FАМХЎРЛИК
Ислоµотлар самараси

Янгича ёндашувлар Ну³таи назар

Ҳаммамиз маҳаллада яшаймиз. Унинг ҳар бир 
қарич ерини обод қилиш, аҳоли муаммоларига 
елка тутиш, яхши-ёмон кунларида маҳалладош-
лар билан бирга бўлиш, ўзимиз яшаб турган ҳу-
дуднинг келажаги, янада тараққий этиши учун 
масъуллик туйғуси билан яшаш — азалий қад-
рият. Зеро, Президентимизнинг маҳалла инсти-
тутини ривожлантириш ва уни энг демократик ва 
халқона, ижтимоий тузилмага айлантириш бора-
сидаги талаби ҳам шу.

— Ўтган йили Амударё туманида 5-босқичда 
“Аёллар дафтари”га киритилган 5600 хотин-қиз-
нинг 5525 нафарига, яъни 98 фоиздан ортиқ қис-
мига ижтимоий ёрдам кўрсатилиб, ишсиз 2258 
эҳтиёжманд хотин-қизнинг бандлиги таъмин-
ланди, — дейди Амударё тумани камбағалликни 
қисқартириш ва бандликка кўмаклашиш бўлими 
бошлиғи Рашид Салаев. — Ўтган йили туманда 
тадбиркорлик қилиш истагини билдирган 594 
хотин-қизга 3 миллиард 530 миллион сўмлик 
кредит ажратилди ва тадбиркорлигини йўлга қў-
йишга кўмаклашилди.

Амударё туманидаги “Чойкўл” овул фуқаролар 
йиғинида “маҳалла еттилиги”нинг аҳоли муро-
жаати билан ишлаш, муаммоларни самарали ҳал 
этишга қаратилган саъй-ҳаракати туфайли халқ 
ҳаётидаги ўзгаришлар ва янгиланишлар кўпайди. 
“Маҳалла еттилиги” учун аҳоли мурожаатлари, 

Аҳоли фаровонлигини ошириш, ривож-
ланиш йўлидаги тўсиқларни йўқотиш, ҳар 
бир юртдошимизни индивидуал қўллаб-қув-
ватлаш сиёсати олиб борилди. Натижани эса 
барчамиз кўриб турибмиз, 7-8 йил аввалги 
аҳвол билан бугунимиз орасидаги фарқ ер 
билан осмонча. Давлатимиз раҳбари қўл-
лаб-қувватлов қамровини фақатгина мамла-
катимизда истиқомат қилаётган аҳоли билан 
эмас, хориждаги ватандошларимизга ҳам 
етказиш ташаббусида бўлди. Турли сабаблар 
билан хорижга кетган малакали кадрлар ҳи-
собланувчи ватандошларимиз янги Ўзбекис-
тонда яратилган шароитлар асосида ишлашга 
чақирилди, улар бу ташаббусни мамнуният 
билан қабул қилиб, кўпчилиги бугун мамла-
катимизда фаолиятини давом эттираётгани 
қувонарли.

Хориждаги ватандошларимизга эъти-
бор қаратиш янги таҳрирдаги Консти-
туциямизга ҳам киритилиши эса уларга 
бўлган муносабатимизнинг қанчалик 
жиддий ва бутун мамлакат даражасида 
эканига асос бўлди. Маълумки, аввалги 
Конституциямизнинг 22-моддасида “Ўз-
бекистон Республикаси ўз ҳудудида ҳам, 
унинг ташқарисида ҳам ўз фуқароларини 
ҳуқуқий ҳимоя қилиш ва уларга ҳомийлик 
кўрсатишни кафолатлайди” дейилган эди. 
Янги таҳрирдаги Конституциямизда эса бу 
модда таҳрирланди. Яъни Бош қонунимиз-
нинг 23-моддасида шундай мустаҳкамлан-
ди: “Ўзбекистон Республикаси ўз ҳудудида 
ҳам, унинг ташқарисида ҳам ўз фуқаролари-
ни ҳимоя қилиш ва уларга ҳомийлик кўрса-
тишни кафолатлайди.

Ўзбекистон Республикаси фуқароси Ўз-
бекистондан ташқарига мажбурий чиқариб 
юборилиши ёки бошқа давлатга бериб юбо-
рилиши мумкин эмас.

Давлат хорижда яшаётган ватандош-
лар билан алоқаларни сақлаб қолиш 

Дарҳақиқат, ёш авлодда миллий 
ғурур туйғусини юксалтириш учун 
маънавиятимиз асосларини янада мус-
таҳкамлаш талаб этилади. Давлатимиз 
раҳбари таъкидлаганидек, ёшларимизда 
миллий ғурур билан бирга умуминсоний 
қадриятларга ҳурмат туйғусини шакл-
лантириш катта аҳамиятга эга. Бунда 
миллий маданият ва тарихни чуқур ўрга-
ниш билан бир қаторда халқаро таълим 
стандартларига жавоб берадиган замо-
навий билимлар бериш ҳам зарур.

Сўнгги йилларда Ўзбекистон таъ-
лим тизимида кенг кўламли ислоҳотлар 
амалга оширилиб, ўқитиш мазмунини 
такомиллаштириш, қамровини кенгай-
тириш, замон талаблари асосида кадрлар 
тайёрлаш чора-тадбирлари кўрилмоқда. 
Жумладан, олий таълим муассасалари 

Президентимиз Шавкат Мирзиёев ўз лавозимига 
киришгач, маънавиятимизга, тарихимизга ҳамда улуғвор 
мақсадларимизга муносабат ва бу борадаги ҳаракатлар 
услуби бутунлай янги қиёфа касб этди. Зотан, бу Ватан 
барчамизники, унинг неъматларидан баҳраманд бўлишга ҳам, 
соҳалардаги айрим камчиликларни тўлдиришга ҳам барчамиз 
бирдек масъул ва ҳақлимиз деган ғоя амалий тус олди. 
Мамлакатимизни жадал ва мунтазам  ривожлантириб бориш 
орқали унинг номини дунёга қайта танитишимиз фурсати 
етганини, бу  янги Ўзбекистон бўлишини англатарди.

 ҳамда ривожлантириш тўғрисида халқа-
ро ҳуқуқ нормаларига мувофиқ ғамхўр-
лик қилади”. 

Таққослайдиган бўлсак, Бош қонунимиз-
да ватандошлар тушунчасига илк марта 
эътибор қаратилди. 

Аввал фақатгина ўз 
фуқароларимизни ҳимоя 
қилиш назарда тутилган, 
янгиланган Конституция 
билан тарихан илдизи 
Ватанимизга узвий боғлиқ 
бўлган ватандошларимизни 
ҳам қўллаб-қувватлашимиз 
зарурлиги мустаҳкамлаб 
қўйилди. Уларнинг 
ҳам мамлакатимиз 
ривожланишида ҳисса 
қўшишга ҳаққи борлиги 
белгиланди. 

Хорижда истиқомат қилаётган ватандош-
ларни тарихий Ватани атрофида янада жипс-
лаштириш, уларнинг қалби ва онгида юрт 
билан фахрланиш туйғусини юксалтириш, 
миллий ўзликни сақлаб қолиш, ватандошлар 
ва улар томонидан тузилган жамоат бирлаш-
маларини қўллаб-қувватлаш, турли соҳаларда 
фаолият юритаётган ватандошларимизнинг 
салоҳиятини мамлакатимиз тараққиётига са-
марали йўналтириш мақсадида 2021 йилда 
“Ватандошлар” жамоат фонди тузилди. Фонд 
бу борада бугунги кунда самарали фаолият 
юритиб келмоқда. 

Яна бир катта янгилик — 2024 йил 20 
ноябрь куни Президентимизнинг “Юрти-
мизнинг иқтисодий ва ижтимоий ҳаёти-
да фаол иштирок этишга  интилаётган 
ватандошларни қўллаб-қувватлаш ти-

зимини янада такомиллаштириш чора-
тадбирлари тўғрисида”ги қарори им-
золанди. Ушбу қарор билан “Ватандош” 
гувоҳномаси ва “Ватандош” картасини 
расмийлаштириш, бериш ҳамда бекор 
қилиш тартиби тўғрисида Низом тасдиқ-
ланди.

“Ватандош” гувоҳномаси — хорижда 
истиқомат қилаётган ватандошларни рағ-
батлантириш шакли бўлиб, юртимизнинг 
иқтисодий ва ижтимоий ҳаётида фаол иш-
тирок этаётган, мамлакатимизнинг бошқа 
давлатлар билан дўстона муносабатларини 
мустаҳкамлашга муносиб ҳисса қўшаёт-
ган, республикада хайрия фаолиятини 
амалга ошираётган ватандошларга мин-
натдорчилик ва ташаккур белгиси ҳамда 
“Ватандош” картасини олиш учун асос 
бўладиган ҳужжат ҳисобланади. Мазкур 
карта эгалари Ўзбекистон ҳудудига ви-
засиз кириб-чиқиш, чет эл фуқароларига 
нисбатан белгиланган кўчмас мулкнинг 
миқдорлари татбиқ этилмаган ҳолда мам-
лакатда кўчмас мулк сотиб олиш ва Ўз-
бекистон фуқаролари учун белгиланган 
шартларда тиббий, таълим ва бошқа дав-

лат хизматларидан фойдаланиш каби им-
тиёзларга эга бўлади. 

— Ушбу қарор орқали тақдим этилаётган 
имтиёзлар хориждаги ватандошларимиз учун 
берилаётган катта эътиборнинг ёрқин наму-
наси бўлиб, бизни юрт учун янада кўпроқ 
ҳаракат қилишимизга куч бериши табиий, — 
дейди Италиядаги Мирзо Улуғбек номидаги 
ўзбек миллий маданий маркази раҳбари Ко-
мила Қирғизова. — Бу муҳим ташаббус учун 
давлатимиз раҳбарига ўз миннатдорлигимни 
билдираман.

Шубҳасиз, Бош қонунимизда белгиланга-
нидек, хориждаги ватандошларимизга зарур 
шарт-шароитлар яратиш, уларни қўллаб-қув-
ватлаш бўйича ҳаракатлар изчил давом этади. 
Зеро, бу ҳаракатлар замирида инсон қадрини 
улуғлаш билан бирга Ўзбекистон маданий, 
илмий ва маънавий меросини кенг тарғиб қи-
лиш, уни дунёда ўрганиш ва оммалаштириш, 
ўзбек тилини, маданиятини ва анъаналарини 
сақлаб қолиш ва ривожлантиришга ҳаракат 
қилаётган ватандошларимизнинг фаолияти-
ни қўллаб-қувватлаш, уларнинг Ўзбекистон-
да таълим олиш имкониятларини кенгайти-
риш каби улуғвор мақсадлар ётади.

— Ўзбекистон хориждаги ватандошларни 
қўллаб-қувватлаш масаласига давлат дара-
жасида эътибор бера бошлагани қувонарли. 
Охирги 5 йил давомида бир қанча ижобий 
ўзгаришларни кўрдим. Президентимизнинг 
“Хорижда истиқомат қилаётган ватандош-
лар билан ҳамкорлик соҳасида Ўзбекистон 
Республикаси давлат сиёсатини янада тако-
миллаштириш чора-тадбирлари тўғрисида”-
ги қароридан сўнг хориждаги ватандошлар 
билан элчихоналар, консулликлар ва бошқа 
давлат ташкилотлари алоқаларни ривожлан-
тира бошлади. Авваллари, тўғрисини айт-
ганда, ҳужжатлар масаласида жуда мурак-
каб бюрократик ва тизимсиз иш жараёнлари 
бизни Ўзбекистонга кириб-чиқишда жуда 
қийнарди. Бир қанча қоғоз ҳужжатларни 
йиғиш ҳам молиявий, ҳам жисмоний қийин-
чиликлар туғдирарди. Шунингдек, хориж-
даги ўзбекларга худди дангасалиги туфайли 
осонроқ пул топиш мақсадида юрганлар де-
ган хато тушунчалар тарғиб этилгани сабаб 
муносабат ва мулоқот салбийроқ услубда 
бўларди.

Ҳозир эса консулларимизнинг хорижда-
ги ватандошлардан хабардорлиги, ёрдами 
ва ҳамкорлиги кучаймоқда. Илгари уларга 
боғланишнинг ўзи бир мураккаб жараён эди, 
эндиликда ижтимоий тармоқлар ёки телефон 
орқали, ҳатто юртимиз элчихонаси йўқ дав-
латларда консуллар томонидан сайёр қабул-
лар ташкил этилиши натижасида ўзаро муно-
сабат яхшиланмоқда.

— Тасаввур қилиб кўринг, онасининг ал-
ласини эшитиб ётган гўдак ўзини нақадар 
хавфсиз ҳис қилади. Яъни ёнида ҳимоя қи-
либ турган ғамхўри борлигини сезган ҳолда 
хотиржам ором олади. 

Ўзбекистон Республикасининг янги таҳ-
рирдаги Конституциясида инсон қадри, ҳақ-

Донохон РЎЗИБОЕВА 
(Туркия):

ҳуқуқлари ва эркинликлари энг олий қадрият 
сифатида алоҳида эътироф этилгани чет элда 
яшаётган ватандошларимиз учун катта аҳа-
миятга эга янгилик бўлди.

Унда ҳар бир фуқарони, ҳатто чет элдаги 
ватандошларни ҳам қўллаб-қувватлаш ҳуқу-
қи кафолатланганини эшитиб, рости, жуда 
хурсанд бўлдим. Бу ҳар биримизга қаерда 
бўлишимиздан қатъи назар, Ватанимизнинг 
эътиборида эканимизни янада чуқур ҳис эти-
шимизга ва янги мақсадлар сари олға қадам 
ташлашимизга куч беради.

Маърифат АКБАРОВА 
(Дания Қироллиги):

Биз Даниядаги “Ўзбек ташаббуслари” 
уюшмаси фаолиятини  Ватандошлар фонди 
билан ҳамкорликда олиб боряпмиз. Шахсан 
ўзим ўтган йили мутасаддилар ёрдамида 
Марғилондаги “Хонатлас” фестивалига бо-
риб келдим. У ерда орттирган тажрибаларим 
асосида уюшмамиз фаоллари билан миллий 
руҳдаги тадбирлар ўтказдик, шунингдек, 
фарзандларимизга юртимиз тарихи ва мада-
ниятини тарғиб қиляпмиз.

Янги таҳрирдаги Конституциянинг 
23-моддасида “Давлат хорижда яшаётган ва-
тандошлар билан алоқаларни сақлаб қолиш 
ҳамда ривожлантириш тўғрисида халқаро 
ҳуқуқ нормаларига мувофиқ ғамхўрлик қи-
лади” деб белгиланган. Ушбу моддага муво-
фиқ, “Ўзбекистон — 2030” стратегиясида 
алоҳида мақсад — “Хорижда истиқомат 
қилаётган ватандошларни қўллаб-қувват-
лаш, улар билан доимий мулоқот тизими-
ни жорий этиш” сифатида белгиланиши ва 
яқинда Президентимиз қарори билан “Ватан-
дош” гувоҳномаси ва “Ватандош” картасини 
расмийлаштириш, бериш ҳамда бекор қи-
лиш тартиби низоми тасдиқланишини улкан 
ғамхўрлик белгиси деб биламан. 

Ислоҳотлар шундай давом этса, хориж-
даги ватандошларимизнинг Ўзбекистон 
ривожланишига ўз меҳнати, билим ва таж-
рибалари билан ҳисса қўшиш, хорижий дав-
латлар билан иқтисодий, сиёсий ҳамкорлик 
ўрнатишда кўприк бўла олиш имкониятла-
рини кенгайтиради. 

Жонибек АЛИЖОНОВ,
“Янги Ўзбекистон” мухбири

ҲАЛОЛ МЕҲНАТ ҚАДРИ
Давлатимиз раҳбарининг тегишли 
топшириғи билан маҳаллаларда 
“еттилик” фаолияти йўлга қўйилган. 
Албатта, ҳар бир ишда иштиёқ, 
ҳаракат, натижа ва сарҳисоб бўлади. 
Жойларда “маҳалла еттилиги” иш 
бошлаган мана шу қисқа вақтда 
қилинган ишлар талайгина.

ариза ва таклифлар билан ишлаш фақат жойларда 
қилинаётган ишлар самарасини белгилаш восита-
си эмас, неча-неча одамларнинг умиди, таклиф ва 
шикоятларини жойига чиққан ҳолда ижобий ҳал 
этишга қаратилган эзгу ҳаракатдир.

Аҳоли бандлигини таъминлаш чора-тадбирла-
ри туфайли 186 фуқаро доимий даромад манбаига 
эга бўлди. 1105 та хонадон эгалари томорқасидан 
самарали фойдаланиши эвазига оилалар фаровон, 
янада обод бўлишига эришилаётир. Фуқаролар-
ни ижтимоий қўллаб-қувватлаш, оғирини енгил, 
мушкулини осон қилиш, қийин пайтда елкадош 
бўлиш “маҳалла еттилиги”нинг доимий вазифа-

сига айланган. Биргаликдаги саъй-ҳаракатлар, 
туфайли мазкур овулдаги “Ижтимоий ҳимоя” 
 реестрига киритилган фуқароларнинг барчаси 
2025 йилнинг 1 январь ҳолатига кўра ижтимоий 
дафтарлардан тўлиқ чиқарилди.

Бугун Амударё туманидаги аҳоли томорқала-
рида 1183 та иссиқхона мавжуд. Шундан 729 таси 
янгидан барпо этилган.

— Имтиёзли кредитлар ажратиш орқали ли-
мончиликни йўлга қўйиш, шу йўл билан томор-
қадан олинадиган даромадни 2-3 ҳисса ошириш 
ва қўшимча иш ўринлари очиш кўзда тутилмоқ-
да. Экин майдонларидан самарали фойдаланиш-
ни таъминлашда томорқа эгаларининг билим, 
тажрибасини ошириш, уларни зарур маълумот ва 
ахборот билан таъминлаш муҳим. Масалан, Хо-
лимбег овули ҳудудидаги томорқа эгаси, “Наму-
нали томорқачи” кўкрак нишони соҳиби Эркин 
Қўшаев ўз хонадонида ташкил қилинган 2 сотих-
ли иссиқхонасида лимончиликни йўлга қўйган.

Халқимизда “Бекорчидан ҳамма безор” де-
ган нақл бор. Аслида, ўзини билган одам бўш 
ўтиргиси келмайди. Айниқса, замон тараққиё-
тига мутаносиб равишда уй-жойини янгилаш, 
оиласи шароитини яхшилаш, фарзандларини 
илмли, касб-ҳунарли қилиш учун ишлайди. Бун-
дай инсонлар учун бирор фойдали меҳнат билан 
машғул бўлиш байрамдай гап. Чунки улар ҳалол 
меҳнат эвазига тўпланган мол-мулкнинг қадрини 
жуда яхши билади.

Минажатдин ҚУТЛИМУРАТОВ,
“Янги Ўзбекистон” мухбири

ЁШЛАРДА МИЛЛИЙ ҒУРУРНИ  
КУЧАЙТИРИШ – АСОСИЙ ВАЗИФА
Давлатимиз раҳбари 
Олий Мажлис Қонунчилик 
палатаси мажлисида 
сўзлаган нутқида “Бизнинг 
иккита ўқ томиримиз, 
иккита таянч устунимиз 
бор: бири – иқтисодиёт, 
бири – маънавиятдир. 
Маънавий буюк халқ – 
иқтисодий томондан ҳам 
буюк бўлади”, деган эди.

сони кўпайиб, қамров сезиларли даража-
да ошди. Шунингдек, олий таълим учун 
имтиёзли кредит тизими, хотин-қизларга 
фоизсиз таълим кредити бериш амалиё-
ти жорий қилинди.

Жаҳон тажрибасини таълим тизимига 
татбиқ этиш мақсадида кўплаб хорижий 
олий ўқув юртлари филиаллари очилди 
ва айни пайтда ҳам жараён давом этмоқ-
да. Бу ислоҳотлар Ўзбекистон таълим ти-
зимини янги босқичга кўтариб, навқирон 

авлоднинг кўплаб замонавий билим ва 
касб-ҳунарларни эгаллашига хизмат қи-
лади.

Шунингдек, боғча, мактаб ва олий 
ўқув юртларида умумхалқ байрамлари, 
тарихий шахсларни хотирлаш кунлари, 
маданий тадбирларни ўтказиш кўлами 
кенгаймоқда. Бу ҳам ёшларда ватанпар-
варлик туйғусини кучайтиришда муҳим 
омил. Шу билан бирга, ёшларнинг тад-
биркорлигини рағбатлантириш, жумла-
дан, кредит ва субсидиялар ажратиш, 
стартап лойиҳаларини қўллаб-қувват-
лаш янги босқичга кирди.

Миллий ғурур, умуминсоний қад-
риятларни қадрлайдиган йигит-қиз-
лар, зиёлиларгина мамлакат равнақини 
таъминлайди. Ушбу йўналишда ёшлар 
ташаббусларини янада кенг қўллаб-
қувватлаш, жамоат ташкилотлари ва 
кўнгиллилар ҳаракатини ривожланти-
риш зарур. Шунингдек, чет элда таълим 
олиш имкониятини кенгайтириб, ёшлар-
ни халқаро стипендиялар ва алмашинув 
дастурларида иштирок этишга кўпроқ 
ундаш мақсадга мувофиқ.

Қисқаси, ёшлар онгида миллий ғурур 
ва умуминсоний қадриятларга ҳурмат 
руҳини чуқур сингдириш, замонавий 
таълим ва касб-ҳунарларни пухта эгал-
лаши учун етарли шарт-шароит яратиб 
бериш ҳар биримизнинг бурчимиз ва 
масъулиятимиз бўлиши лозим.

Сардор ДОНАЕВ,
физика-математика фанлари 

доктори, профессор

“Ватандош” гувоҳномаси — хорижда 
истиқомат қилаётган ватандошларни 
рағбатлантириш шакли бўлиб, юртимизнинг 
иқтисодий ва ижтимоий ҳаётида фаол 
иштирок этаётган, мамлакатимизнинг бошқа 
давлатлар билан дўстона муносабатларини 
мустаҳкамлашга муносиб ҳисса қўшаётган, 
республикада хайрия фаолиятини амалга 
ошираётган ватандошларга миннатдорчилик 
ва ташаккур белгиси ҳамда “Ватандош” 
картасини олиш учун асос бўладиган ҳужжат 
ҳисобланади.

УШБУ МАҚОЛАНИ ҚОРАҚАЛПОҚ ТИЛИДА ҲАМ 
ЎҚИШ УЧУН QR-КОДНИ СКАНЕР ҚИЛИНГ!

 “Ватанимиз эътиборида 
эканимиз фахрли”

ҲАМ ҚОҒОЗДА, ҲАМ АМАЛДА 
КЎРИНАЁТГАН ҲАҚИҚАТЛАР

Интернет овунчоқ эмас. У бизга ғоя ва мақсадларимиз, 
истагимизни нур билан ёритиш, дунёқарашимизни ўзгартириш учун манба ёки 

восита бўлиши керак, аслида.

Мана шундай мураккаб даврда янги Ўзбе-
кистонда инсон қадри устунлик қилган эркин 
ва фаровон жамият сари дадил қадам таш-
ланаётгани, бу халқаро майдонда ҳам муно-
сиб эътироф этилаётгани айни ҳақиқат. Буни 
ўзимизнинг турмуш тарзимиз мисолида ҳис 
қиляпмиз.

Бир вақтлар кўча чангитиб, мол-ҳолнинг 
ортидан юриб, мактаб остонасидан хатлаб ўт-
ганида ҳам ўнгача санашни билмаган болалар 
бор эди. Сабаби мактабгача таълим қамрови 
жуда оз эди. Бугун энг чекка қишлоқларда ҳам 
боғча ёшидаги болалар бир неча тилда ҳеч 
қурса санашни билаётгани қувонарли. Ёки од-
дийгина ОТМга ўқишга кириш учун ҳужжат 
топшириш жараёнини олайлик. Яхши эслай-
ман: тенгқурларим талаба бўлиш мақсадида 
пойтахтга келиб, биттагина арзимас маълу-
мотнома йўқлиги туфайли ўша йили ўқишга 
ҳужжат топширолмай, хорижга ишлаш учун 
кетган. Кечагина дўконма-дўкон юриб, плас-
тик картасидаги пулни 20-30 фоизга бўлса ҳам 
нақдлаштириш умидида бозор кезган юрт-
дошларимиз ҳақида ўйласак, ичимизда аччиқ 
ўкинч пайдо бўлади. Ёхуд хорижга ишлаш 
учун кетиб, ҳужжатсиз, қуруқ қўл билан қайт-
ган ватандошларимизни эсланг. Улар бугун 
хорижий юртга мардикор бўлиб эмас, балки 
мутахассис сифатида кетаётгани, ҳуқуқи ҳи-
мояга олингани ҳаммамизга аён.

Худди шундай бугун биз оддий 
буюм сифатида қабул қиладиган 
ҳар қандай маҳсулот, даставвал 
ақл бовар қилмас даражада мурак-
каб ёки содда, баҳайбат ва беўх-
шов, ноқулай кўринишда, шаклда 
тақдим қилинган. Масалан, теле-
визор, автомобиль ва ҳоказо. 

Айни ҳикоямиз қаҳрамони 
ҳозирча мамлакат иқтисодиётида туб бури-
лиш ясамаган, оламшумул ихтироси билан 
илм-фанда инқилоб ҳам қилмаган. Ёки ўнлаб 
ишчи ўрни яратиб, миллион ёки миллиардлаб 
маблағларни айлантираётгани ҳам йўқ. Аммо 
унинг мақсади, ҳаракати, қалбида жўш урган 
дахлдорлик ҳисси, фуқаролик позицияси кел-
гусида бошқалар, хусусан, шогирд, фарзанд 
ва давомчилари ҳаётига улкан муваффақият, 
мислсиз шуҳрат ва даромад кириб келишига 
сабаб бўлса, не ажаб. 

Сардор ТОЛЛИБОЕВ,
“Янги Ўзбекистон” мухбири

Имконияти чекланган инсонларнинг 
йиллар давомида тўшакка михланган, тўрт 
девор орасида қамалиб, дунёдан узилиб қол-
ган ҳолатига барчамиз гувоҳ бўлганмиз. Ёки 
қаровсиз, нон илинжида қолган болаларни 
тирикчилик ўз домига тортиб кетганини кўр-
мадикми? Ҳа, бугун улар давлат ва жамият 
қарамоғида. Аввало, улар ҳам инсон экани, 
бошқалар каби яшашга ҳаққи борлиги яра-
тиб берилаётган шароитлар мисолида яққол 
кўринмоқда.

Бу жараёнлар аксариятимизнинг кўз ўн-
гимизда юз берган эди. Тан олишимиз керак: 
баъзида уларнинг ҳаётини таҳлил қилишга 
ҳам қўрқиб, лабимизни тишлаганмиз. Кўриб-
кўрмасликка олганмиз. Ваҳоланки, бугун 
уларнинг ҳаётидаги ўзгаришлар мисолида 
жамиятимизда инсон қадри нечоғлиқ баланд 
эканини билиб олишимиз мумкин. Хитой 
файласуфларидан бири “Адолат осмон ости-
даги энг олий қадриятдир”, деган эди. Бугун 
юртимизда адолат ўрнатиш ортидан инсон 
қадрини улуғлаш қадрият даражасига чиқди.

Даврнинг мураккаб талаблари ҳар бир 
давлат олдига иқтисодий, сиёсий мустақил 
бўлиш, қадриятларни сақлаб қолиш масала-
сини қўймоқда. Миллий тикланишдан мил-
лий юксалиш сари дадил қадам ташлаётган 
ватанимизда маърифатли жамиятни қарор 
топтиришга катта урғу берилмоқда. Ҳар қан-
дай маърифатли жамият мустақил тафаккур, 
эркин муҳит асосида қурилади. Унда инсон 
қадр-қиммати биринчи ўринга чиқади. Фикр-
лар, ғоялар тўқнашуви маърифатли жамият-
нинг асосини ташкил қилади.

Бугун ҳушёрлик жиловини қўлдан чиқа-
риб, хотиржамликка берилиш ақлли одам-
нинг иши эмас. Ҳозиргидай ривожланиш 
билан бирга турфа иллатлар ҳам биз билан 
ёнма-ён эканини унутмаслик зарур. Улуғлар 
айтганидек, хотиржамликка берилиш барча 
иллатларнинг манбаи.

Инсон ҳуқуқи даврлар мобайнида улуғ-
лаб келинган тушунчадир. Аммо бугун бу 
тушунча остида қилинаётган ишларнинг, 

амалларнинг ортидан ахлоқсизлик урчиб 
бораётгани ҳам айни ҳақиқат. Дунё саҳнида 
нималар бўлаётгани, жамиятлар қайси то-
монга кетаётганини ўйлаб кўрар эканмиз, 
чегара билмас “оммавий маданият” хуружи 
биздан ҳам узоқ эмаслигига амин бўламиз.

Яқинда ижтимоий тармоқда бир гуруҳ 
шахсларнинг ўзича “рекорд” ўрнатиб, табиат-
ни чиқиндига тўлдирганига гувоҳ бўлдик. 
Бунинг учун муносиб жазо чораси кўрилгани 
яхши. Аммо танганинг иккинчи томони ҳам 
бор. Бу лавҳа ижтимоий тармоқларда мил-
лионлаб маротаба кўрилгани дунёқараш ва 
савиядан дарак бермасмикан? Ахир талабга 

яраша таклиф дейишади-ку. Тўғри, бу паш-
шадан фил ясашдек гап, аммо маънавий назо-
ратсизлик туфайли келиб чиқаётган иллатлар 
оқибатини бартараф этиш қимматга тушиши 
ҳам тобора ойдинлашиб бормоқда. Жамият-
га таҳлил кўзойнаги ортидан қарасак, бугун 
бу каби енгилтабиатлик, қош қўяман деб, кўз 
чиқаришларнинг, “ҳамма нарса мумкин” де-
ган ниқоб остида ахлоқ тарозисида тортиб 
кўрилмаган томошаларнинг, ўзбилармонлик-
ларнинг ёшларга қайсидир маънода “ўрнак” 
бўлаётгани, эргаштираётгани ачинарли ҳол.

Шу ўринда бир ривоят ёдга тушади. Қа-
димда бостириб келаётган душмандан огоҳ 

этиш учун чопар йўлга чиқибди. Йўл-
да оти тақасининг михи тушиб қолиб-
ди. Михсиз қолган тақа ҳам узоққа 
бормабди. Тақасиз от эса йўлда қоқи-
либ нобуд бўлибди. Хабар ўз вақтида 

етиб бормайди. Оқибатда душман юрт-
ни босиб олади. Бу ривоят орқали ар-

зимас михнинг биргина давлат тақдири-
даги ўрнини кўриш мумкин. Маънавиятга 

чапланган кичик нарсалар кун келиб улкан 
фожиаларга замин бўлмаслигига ҳеч ким ка-
фолат бера олмайди.

Тиббиёт ривожланишнинг чўққисига чиқ-
қан даврда яшаяпмиз. Баъзи ўлкаларда ин-
сон организми бошқа махлуқларники билан 
алмаштирилаётгани, инсон миясига биргина 
чипни ўрнатиб, уни бошқариш даражасига 
етаётганини кўриб турибмиз. Албатта, табиат 
қонунини бузиб бўлмайди. Аммо тан оламиз-
ми-йўқми, барчаси атрофимизда содир бў-
лаётган жараён. Мана шундай тиббиёт инқи-
лоби, техника тараққиёти даврида ҳам ўзидан 
даҳо ясаб олиб, унинг қўл сийпаши ортидан 
тузалиб кетишга ишонаётган, эшигида нав-
батда туриб, кунлаб вақтини унинг фойдасига 
ўтказаётган, амалига ихлос қўйиб, эшигида 
сарғаяётганларни кўриб ҳайратга тушасиз...

Ор-номусни ўлимдан ҳам юқори қўйган, 
бир вақтлар тиббиёт асосини яратиб, осмон 
жисмлари ҳақида деярли янглишсиз фараз-
ларни илгари сурган закий аждодларимизга 
муносиблигимиз шуми?!

Хўш, нима қилиш керак? Албатта, ҳеч 
ким бир кунда комил инсон бўлиб қолмайди. 
Тафаккурни юксалтирмоқ, танқидий қараш-
ларни шакллантирмоқ, ўзлик ҳақида кўплаб 
фикр-мулоҳазаларни илгари сурмайлик, энг 
аввало, халқнинг китобхонлик маданиятини 
шакллантириб, фикри ва дунёқарашини ўс-
тирмас эканмиз, бу чақириқлар қоғозларда, 
тор доирада қолиб кетади.

Биз қураётган Учинчи Ренессанс пойдево-
ри ҳам мазмунига кўра эзгулик, бунёдкорлик, 
инсонпарварлик ғоясига таянади. Уни ор-но-
муси заиф, ғурури суст одамлар эмас, соғлом 
тафаккур тарзига эга кишиларгина барпо 
этиши мумкин. Филология фанлари бўйича 
фалсафа доктори Олимжон Давлатов икки 
Уйғониш даври ҳақида тўхталар экан, жум-
ладан, бундай дейди: “Европалик таниқли 
шарқшунос Адам Мес “Мусулмон Ренессан-
си” китобида ёзишича, Бухоро амири Х асрда 
Ғазна шаҳрида яшовчи Соҳиб деган одамни 
вазирликка таклиф қилганда у 400 туяга юк 
бўладиган китоблари билан Бухорога кўчиб 
бориш қийинлиги, китобларсиз яшай ол-
маслигини айтиб, узр сўраган экан. Китоб-
га эҳтиром ва садоқат пойдор бўлган жойда 
миллат ғофиллик ва жоҳилликдан қутулиб, 
тараққиётга юз тутмоғи муқаррар.

Темурийлар давридаги Уйғонишнинг 
асосий хусусияти ҳам бевосита китоб билан 
боғлиқ. “Зижи Кўрагоний”, “Хамса”, “Бобур-
нома”... мана, нима қолди у шавкатли замон-
лардан!”.

Бундан мушоҳада қилишимиз мумкинки, 
нафақат юртимиз илм-фани, балки дунё та-
маддунига ҳисса қўшган улуғларни етиштир-
ган икки Уйғониш даври асосида ҳам китоб 
ётибди. Расталарда, кутубхоналарда чанг бо-
сиб ётган китобларнинг, гўёки замонавийлик-
дан ортда қолган деб бармоқ нуқиб кўрсати-
лаётган газета-журналларнинг, қулоғимизга 
чалинавериб ўрганиб қолган ўқитувчининг 
калтак ейиши бугун урчиб бораётган иллат-
ларнинг бош омили эмасмикан? Қайдам, аммо 
ҳеч бир сабаб ўз-ўзидан шаклланиб қолмайди. 
Шу ўринда кичик мулоҳаза: яқинда ижтимоий 
тармоқда қишлоғимизда туғилиб, илм йўлини 
тутган киши академик унвонини олгани ҳақи-
даги хабарни ўқидим. Афсуски, бу янгиликка 
бир-икки кишининг қутловини айтмаса, деяр-
ли ҳеч ким эътибор бермаган. Хабар тагидан 
эса қаердаги енгил-елпи лавҳалар, маиший 
“мушоҳада”лар улашилган.

Ҳақиқий инсонни шакллантириш тошдан 
бино қуришдан муҳимроқ дейишади. Юқо-
рида бугун яратилаётган имкониятлар ҳақи-
да тўхталдик. Албатта, одамларнинг турмуш 
тарзи, аҳволи яхшиланиб борар экан, жамият 
иқтисодий жиҳатдан юксалиб, фаровон ҳаёт 
сари одимлайди. Шу билан бирга, фикрий 
эркинлик, маънавий қувват ҳам ёнма-ён ўси-
ши керак. Шундагина маърифатли жамиятга 
асос солинади.

Бундай жамият аъзосида ўзликни англаш, 
таъмагирликдан йироқлик, сохтакорлик ва 
риёдан ҳазар каби сифатларни тарбиялашда 
улуғ аждодларимиз қолдирган мерос ғоявий-
маърифий пойдевор бўлиб хизмат қилиши 
аниқ.

МУСТА²КАМ  АНТИ¯А  СУПУРГИ
НУКУСЛИК ТАДБИРКОР ИЗЛАНИШЛАРИ МАҲСУЛИ

Ўтган асрнинг ўрталарида 
ихтиро қилинган дунёдаги 
илк компьютер ускунасининг 
оғирлиги салкам 30 тонна 
ва ҳажми тўртта футбол 
майдонига тенг бўлган. Энди 
уни қўлингиздаги мўъжаз 
смартфон (телефон ҳам 
митти компьютер) билан 
солиштирсангиз, жараён 
қандай такомиллашув 
босқичларидан ўтгани 
ойдинлашади.

Нукуслик 47 ёшли тадбиркор, “Ҳунар-
манд” уюшмаси аъзоси Пўлат Болтабоев тур-
ли пластмасса идишлар, хусусан, “баклаж-
ка”ларни қайта ишлаб хилма-хил буюмлар 
тайёрлай бошлаганида кулганлар ҳам топил-
ди. Бу ишнинг келажаги йўқ дегувчилар ҳам 
бўлди. Бироқ Пўлат ортга чекинмади. Маҳ-
сулотларининг сифати ва сони устида қунт 
билан ишлашда давом этди.

Бўлажак тадбиркор аввал бозорда сав-
до-сотиқ билан шуғулланарди, кейин Ну-
кус —Тошкент йўналишида йўловчи ташиб 
рўзғор тебратди. 2020 йил пандемия сабаб 
уйда ўз ишини бошлашга қарор қилди. 
Турли темир бўлакларидан қўлбола даст-
гоҳ ясади, инновация йўли билан пластик 
идишлардан бир неча турдаги антиқа супур-
ги тайёрлашни йўлга қўйди. Бунинг учун, 

албатта,  турли манбалар, интернет орқали 
видеодарслар топиб ўрганди,  изланди. 

— Кўпчилик хонадонида тозалаш иш-
ларига табиий етиштирилган супургидан 
фойдаланади, — дейди Пўлат Болтабоев. — 
Лекин улар тез яроқсиз бўлиб қолади. Шу 
сабаб уй юмушлари учун чидамли, барқарор 
фойдаланиш мумкин бўлган маҳсулот ўй-
лаб топиш устида бош қотирдим. Натижада 
пластик тасмалар тайёрлайдиган ва уларни 
тегишли миқдорда эгилувчан ҳамда чидамли 
ҳолатга келтириб берадиган ускуна ясашнинг 
уддасидан чиқдим. Унинг ёрдамида чангют-
кич илиб ололмайдиган гардларни ҳам тоза-
лайдиган, муҳими, узоқ муддат хизмат қила-
диган арзон супурги яратилди.

Ҳозирда ҳунарманд устахонасида пластик 
тасмалардан қайта ишланган ушбу сифатли 
ҳамда ҳамёнбоп супургиларга аҳоли ўртаси-
да талаб ва қизиқиш катта. Қўшни вилоятлар, 
ҳатто Қозоғистондан ҳам маҳсулотга узлук-
сиз буюртма бор. Унинг кенг оммалашганига 
сабаб тадбиркор аввал талаб ва таклифни ўр-
ганиб, замонавий тилда айтганда, маҳсулот-
ни маркетинг қилди. Дастлаб бир неча дона 
супургини сотиш учун эмас, ундан фойдала-
нувчи, яъни аёлларнинг фикрлари ва тавсия-
ларини тинглаш учун бозорга чиқарди. Мас-
лаҳатларга кўра, супургининг 15 сантиметр 
қилиб ишланган бош қисми 30-35, дастаги-
нинг узунлиги эса 80 сантиметрга етказилди. 
Супурги белига симдан белбоғ ишлаган эди. 
У қўлга жароҳат етказар экан. Шунинг учун 
белбоғ пластмасса хомашёсига алмаштирил-
ди. Натижада маҳсулот ҳеч бир эътирозсиз 
оилаларга кириб борди. 

— Билишимча, кунига 2-3 дона супур-
ги тайёрлар экансиз. Бу жуда кам-ку? Нега 
уни талабга яраша сони ва турини кўпай-
тириб, ишлаб чиқаришни йўлга қўймай-
сиз?

— Қизиқиб кўрдим. Бунинг учун Беларусь 
давлатидан ускуна олиб келиш керак, йўл ва 
божхона харажатлари анча қиммат. Қолавер-
са, етарли жамғармага ҳам эга эмасман. Ўша 
2-3 та супургини ўзим яратган ускунада, асо-
сан, қўл меҳнатим билан ясайман. Таннархи 
25-30 минг сўмга айланади, сотишим эса 40-
50 минг сўмдан. Супургиларимнинг уй, хона, 
кўча, плиткалар ораси, деворларни супуриш-
га мўлжалланган турлари бор. “Баклажка”ни 
кўчага чиқинди қилиб ташлагандан кўра халқ 
учун фойдали буюм ясаганимиз яхши эмас-
ми?!

Бундай  супургилар 3 хил катталикда тай-
ёрланади. Бунинг учун ишлатилган оқ, қора, 
қўнғир, яшил ва кўк рангли пластик идишлар 
танлаб олинади. Битта супурги ясашга 40 та 
“баклажка” кетади. Пластик идишлар аввал 
қозонда қайнатилиб тозаланади. Кейин мах-
сус дастгоҳда қирқилади. 

— Юртимизда 2025 йил Атроф-муҳит-
ни асраш ва “яшил” иқтисодиёт йили деб 
эълон қилинди. Балки энди сизнинг бош-
лаган ишингиз аҳамияти ва моҳияти би-
рорта ҳомий ёки мутасаддилар эътиборига 
тушиб қолса, ажабмас. Ахир мақсадингиз 
ҳам аввалбошдан табиатга ғамхўрлик бўл-
ган-ку.

— Бу ҳақда ўйлаб кўрмаган эканман. 
Аммо ушбу йилда табиатни асрашга катта 
 эътибор берилишини ҳис этиб қувондим. 
Кўпчилигимиз турли газли ичимлик ва шар-
батлардан бўшаган табиат ва атроф-муҳит-
га ўта зарарли деб ҳисобланадиган пластик 
 “баклажка”ларни ташлаб юборамиз. Бу 

 маҳсулот узоқ йил чиримайди, шуниси билан 
экология кушандаси саналади. Мен уларга 
иккинчи ҳаёт бериш орқали ҳам табиатга, 
ҳам одамларга фойдам тегаётганидан, плас-
тик чиқиндилар билан боғлиқ муаммоларга 
озми-кўпми ечим топаётганимдан хурсанд-
ман... 

Тадбиркор билан суҳбатимиздан яна 
маълум бўлдики, айни пайтда Пўлат “бак-
лажка”дан “брусчатка” — йўлтошлар яра-
тиш устида иш олиб боряпти. Бу маҳсулот 
чидамли, мустаҳкам, арзон, экологик тоза 
бўлиш билан бирга камхаражат, яъни та-
гидан қум-шағал тўшаш талаб этилмайди. 
Шундоқ тупроқ устига териб чиқилса, айни 
пайтда ишлатилаётган муқобил маҳсулотдан 
3-5 баробар узоқ муддат ўз бутунлигини йў-
қотмайди.

Тадбиркор супурги ва “брусчатка”дан 
ташқари автомобилларни шатакка олиш учун 
ёки қурилишларда керак бўладиган 3-5 метр 
узунликда тросс, рўзғорда асқотадиган 10-
15 метрлик хўжалик арқонлари каби маҳсу-
лотларни ҳам “баклажка”лардан тайёрлаб, 
буюртмачиларга етказиб беряпти.

— Яна ўша гап, — дейди Пўлат Болта-
боев. — Имконим, жамғармам бўлганида 
хориждан махсус ускуна олиб келиб, ишим-
ни кенгайтирардим. Ҳозир тайёрланаётган 
“брусчатка”ларни яхшилаб синовдан ўтка-
зиб, мукаммал ҳолатда ишлаб чиқаришга 
жорий қилардим. Бу одамларга ҳам, табиатга 
ҳам фойда бўларди. Ишим кўпайса, қизим ва 
турмуш ўртоғим ҳам кўмак беради, бошқа 
пайт ўзим эплайман. Агар ишлаб чиқаришни 
кенгайтирсам, шогирдлар олиб,  иш ўринла-
ри ҳам яратардим.

Нодир МАҲМУДОВ,
“Янги Ўзбекистон” мухбири

Ҳар бир тарихий давр муайян миллат ва жамият олдига 
муҳим масалаларни қўяди. XXI асрда давлатлар тақдири, 
жамиятлар фаровонлиги фақат мустақиллик ёхуд муайян 
симтўсиқлардан иборат ҳудуд билан боғлиқ эмаслигини глобал 
миқёсда содир бўлаётган жараёнлардан билиб, англаб турибмиз. 
Турли мафкуравий ғоялар, сиёсий низолар, жамият ва давлат 
ўртасидаги ишончсизлик ортидан кўз кўриб, қулоқ эшитмаган 
зиддиятлар келиб чиқмоқда.

Э²ТИРОМ  ВА  САДО¯АТ  
УСТИГА ¯УРИЛГАН  ¯ АДРИЯТ

ҲАҚИҚИЙ ИНСОННИ 
ШАКЛЛАНТИРИШ ТОШДАН 

БИНО ҚУРИШДАН МУҲИМРОҚ 
ДЕЙИШАДИ. ЮҚОРИДА БУГУН 

ЯРАТИЛАЁТГАН ИМКОНИЯТЛАР 
ҲАҚИДА ТЎХТАЛДИК. АЛБАТТА, 
ОДАМЛАРНИНГ ТУРМУШ ТАРЗИ, 

АҲВОЛИ ЯХШИЛАНИБ БОРАР 
ЭКАН, ЖАМИЯТ ИҚТИСОДИЙ 

ЖИҲАТДАН ЮКСАЛИБ, 
ФАРОВОН ҲАЁТ САРИ 

ОДИМЛАЙДИ.


